Монгол Улсын Их Хурлын 2017 оны хаврын ээлжит чуулганы Жижиг, дунд үйлдвэрлэлийн хөгжлийн дэд хорооны 5 дугаар сарын 16-ны өдөр 

/Мягмар гараг/-ийн хуралдааны гар тэмдэглэл

Жижиг, дунд үйлдвэрлэлийн хөгжлийн дэд хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав.


Ирвэл зохих 8 гишүүнээс 7 гишүүн ирж, 87.5 хувийн ирцтэйгээр хуралдаан 14 цаг 10 минутад Төрийн ордны “Г” танхимд эхлэв. 

Чөлөөтэй: З.Нарантуяа.

Нэг. Жижиг, дунд үйлдвэрлэлийн хөгжлийн дэд хорооны 2016-2017 онд хийсэн ажлын тайлан

 Жижиг, дунд үйлдвэрлэлийн хөгжлийн дэд хорооны дарга Ж.Ганбаатар Жижиг, дунд үйлдвэрлэлийн хөгжлийн дэд хорооны 2016-2017 онд хийсэн ажлын тайланг танилцуулав.

Тайлантай холбогдуулан Улсын Их Хурлын гишүүдээс асуулт, санал гараагүй болно.

Уг асуудлыг 14 цаг 20 минутад хэлэлцэж дуусав.

Хоёр. Монгол Улсын хүнс, хөдөө аж ахуй, хөнгөн үйлдвэрийн салбарын өнөөгийн байдлын авч хэрэгжүүлж байгаа арга хэмжээний талаар Хүнс, хөдөө аж ахуй, хөнгөн үйлдвэрийн яамны сайдын мэдээлэл сонсох

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд П.Сэргэлэн, Хүнс, хөдөө аж ахуй, хөнгөн үйлдвэрийн яамны Бодлого төлөвлөлтийн газрын дарга М.Энх-Амар, мөн яамны Жижиг, дунд үйлдвэр, хоршоодын бодлогын хэрэгжилтийг зохицуулах газрын дарга М.Дондогдорж, Хөнгөн үйлдвэрийн бодлогын газрын дарга Б.Батхүү, Хүнсний үйлдвэрийн бодлогын газрын дарга Т.Гантогтох, Худалдаа үйлчилгээ, нийтийн хоолны зохицуулалтын хэлтсийн дарга О.Онон, Жижиг, дунд үйлдвэр, хоршоодын бодлогын хэрэгжилтийн газрын ахлах мэргэжилтэн А.Гэрэлзаяа, Жижиг, дунд үйлдвэрлэлийг дэмжих сангийн захирал О.Мөнгөнцэцэг, Ерөнхий сайдын зөвлөх Б.Төмөрчулуун нар оролцов.

Хуралдаанд Эдийн засгийн байнгын хорооны ажлын албаны зөвлөх С.Энхцэцэг байлцав. 

 Жижиг, дунд үйлдвэрлэлийн салбарын үйл ажиллагааны талаархи мэдээллийг Хүнс, хөдөө аж ахуй, хөнгөн үйлдвэрийн сайд П.Сэргэлэн танилцуулав. 

Мэдээлэлтэй холбогдуулан Улсын Их Хурлын гишүүн Х.Болорчулуун, Ж.Бат-Эрдэнэ, З.Нарантуяа, Ж.Ганбаатар, С.Чинзориг нарын тавьсан асуултад Хүнс, хөдөө аж ахуй, хөнгөн үйлдвэрийн сайд П.Сэргэлэн, Жижиг, дунд үйлдвэрлэлийг дэмжих сангийн захирал О.Мөнгөнцэцэг, Ерөнхий сайдын зөвлөх Б.Төмөрчулуун  нар хариулж, тайлбар хийв. 

Улсын Их Хурлын гишүүн С.Чинзориг, Ж.Бат-Эрдэнэ, М.Оюунчимэг, Ж.Ганбаатар нар үг хэлэв.

Улсын Их Хурлын гишүүд Жижиг, дунд үйлдвэрийн тухай хуулийн хэрэгжилт болон жижиг, дунд үйлдвэрийн салбарт хэрэгжиж байгаа төсөл, хөтөлбөрүүд, тулгамдсан бусад асуудлуудын талаар холбогдох яам, газруудын мэдээллийг сонсов. 


Уг асуудлыг 15 цаг 55 минутад хэлэлцэж дуусав. 

Гурав.Худалдааны тухай хуулийн төсөл боловсруулах ажлын явц байдлын талаархи мэдээлэл 

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд П.Сэргэлэн, Хүнс, хөдөө аж ахуй, хөнгөн үйлдвэрийн яамны Бодлого төлөвлөлтийн газрын дарга М.Энх-Амар, мөн яамны Жижиг, дунд үйлдвэр, хоршоодын бодлогын хэрэгжилтийг зохицуулах газрын дарга М.Дондогдорж, Хөнгөн үйлдвэрийн бодлогын газрын дарга Б.Батхүү, Хүнсний үйлдвэрийн бодлогын газрын дарга Т.Гантогтох, Худалдаа үйлчилгээ, нийтийн хоолны зохицуулалтын хэлтсийн дарга О.Онон, Жижиг, дунд үйлдвэр, хоршоодын бодлогын хэрэгжилтийн газрын ахлах мэргэжилтэн А.Гэрэлзаяа, Жижиг, дунд үйлдвэрлэлийг дэмжих сангийн захирал О.Мөнгөнцэцэг, Ерөнхий сайдын зөвлөх Б.Төмөрчулуун нар оролцов.

Хуралдаанд Эдийн засгийн байнгын хорооны ажлын албаны зөвлөх С.Энхцэцэг байлцав. 

Худалдааны тухай хуулийн төсөл боловсруулах ажлын явц байдлын талаархи мэдээллийг Жижиг, дунд үйлдвэрийн хөгжлийн дэд хорооны дарга Ж.Ганбаатар, Хүнс, хөдөө аж ахуй, хөнгөн үйлдвэрийн сайд П.Сэргэлэн нар танилцуулав. 

Мэдээлэлтэй холбогдуулан Улсын Их Хурлын гишүүдээс асуулт, санал гараагүй болно. 

Хуралдаан 1 цаг 50 минут үргэлжилж, 8 гишүүнээс 7 гишүүн ирж,  87.5 хувийн ирцтэйгээр 16 цаг 00 минутад өндөрлөв. 

Тэмдэглэлтэй танилцсан: 


ЖИЖИГ, ДУНД ҮЙЛДВЭРЛЭЛИЙН 


ХӨГЖЛИЙН ДЭД ХОРООНЫ 


ДАРГА







Ж.ГАНБААТАР

Тэмдэглэл хөтөлсөн: 


ПРОТОКОЛЫН АЛБАНЫ ШИНЖЭЭЧ


П.МЯДАГМАА
МОНГОЛ УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ  

ЖИЖИГ, ДУНД ҮЙЛДВЭРЛЭЛИЙН ХӨГЖЛИЙН ДЭД ХОРООНЫ 

05 ДУГААР САРЫН 16-НЫ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 14 цаг 10 минутад эхлэв.

Ж.Ганбаатар:  - 
05 дугаар сарын 16-ны өдөр Жижиг дунд үйлдвэрлэлийн хөгжлийн дэд хорооны хуралдааныг эхэлж байна. Өнөөдрийн хуралдаанаар дөрвөн асуудал хэлэлцэнэ. Хэлэлцэх асуудлаа танилцуулъя. 

1.Жижиг дунд үйлдвэрлэлийн хөгжлийн дэд хорооны хийсэн ажлын тайлан


2.Монгол Улсын хүнс, хөдөө аж ахуй, хөнгөн үйлдвэрийн салбарын өнөөгийн байдлын авч хэрэгжүүлж байгаа арга хэмжээний талаар Хүнс, хөдөө аж ахуй, хөнгөн үйлдвэрийн яамны сайд мэдээлэл хийнэ.


3.Жижиг дунд үйлдвэрлэлийн тухай хуулийн шинэчилсэн найруулгын төслийн явцын талаархи мэдээлэлтэй танилцъя. 


4.Худалдааны тухай хуулийн төслийн талын мэдээлэлтэй танилцъя гэсэн ийм дөрвөн асуудал байна. Хэлэлцэх асуудал дээр саналтай гишүүд байна уу? Хэлэлцэх асуудлаа баталъя. Хэлэлцэх асуудлаа баталлаа. 


Эхний асуудал би өөрөө танилцуулаад явъя. 


Нэг. Жижиг дунд үйлдвэрлэлийн хөгжлийн дэд хорооны хийсэн ажлын тайлан


Жижиг дунд үйлдвэрлэлийн хөгжлийн дэд хороо эхний хуралдаанаа хийсэн. Энэ хуралдааны дагуу хоёр дахь хуралдаан дээр эхний хуралдаанаас өгсөн үүрэг даалгаврын дагуу дэд хороо ийм ажлуудыг хийлээ гэдэг талаар товч тайлан хийе. Өнгөрсөн хугацаанд нэгдүгээрт жижиг дунд үйлдвэрлэлийн салбарын орчныг сайжруулах чиглэлээр жижиг дунд үйлдвэрлэлийн тоног төхөөрөмжийг гаалийн албан татвараас чөлөөлсөн энэ хуулийг санаачилж манай дэд хорооноос санаачилж батлуулсан.


Үүнтэй холбоотойгоор яам болоод манай дэд хорооны бас нэг асуудал байгаа. Энэ бол НӨАТ-ыг Засгийн газраар чөлөөлүүлэх ёстой. Үүнийг би оноос өмнө ядаж Ерөнхийлөгчийн сонгуулийн дараа юм уу, Валютын сангийн хөтөлбөрт хамрагдсаны дараа энэ ажлыг сайд бүгдээрээ хүч хавсаргаад хийх ёстой ажил гэж бодож байгаа юм. Өмнө нь шууд Их Хурал гаалийн хоёр удаагийн 2009 он болоод 2013 онд Их Хурал гаалийг нь чөлөөлөөд 7 хоногийн дотор НӨАТ-ыг нь Засгийн газар чөлөөлдөг байсан юм байна лээ. Энэ удаад НӨАТ нь хоцрогдоод байгаа гэдгийг сайд маань анхааралдаа аваарай гэж хүсье.


Мөн гаалийн хуультай холбоотойгоор дагах хуулийг өргөн мэдүүлж батлуулсан байгаа. Энэ нь яагаад вэ гэхээр 01 дүгээр сарын 01-нээс хэрэгжих ёстой байсан боловч 3 дугаар сарын 01-нээс хэрэгжсэн. Энэ хооронд орж ирсэн тоног төхөөрөмжийг  нөхөж хийнэ гэсэн дагасан хуулийг батлуулсан байгаа.


Хоёрдугаарт,  Жижиг дунд үйлдвэрлэлийн хөгжлийн дэд хорооноос зохион байгуулсан ажлын талаар хоёр гурван ажлыг тусгайлан танилцуулъя. 


Нэгдүгээрт, Хүнс, хөдөө аж ахуйн яамтай хамтраад Монгол Улсын орчин үеийн үндэсний хоршоо худалдааны салбар үүсэж хөгжсөний 95 жилийн ойг Төрийн ордонд зохион байгуулсан. Энэ жилд 800-аад зочид ирсэн. Хүнс, хөдөө аж ахуй, хөнгөн үйлдвэрийн яамтай хамтран зохион байгуулсан. Тэгээд яамныхандаа энэ дашрамд баярласнаа илэрхийлье. 


Мөн  Жижиг дундын хуулийг батлах талаар хэд хэдэн Элчин сайдын яамтай уулзсан байгаа. Энэ Солонгос улсын Элчин сайдтай уулзсан, мөн Арабын Эмират, мөн Вьетнам, Канад, Чех улсын Элчин сайд нартай уулзаж Жижиг дундын хуулийн талаар санал зөвлөгөөгөө солилцсон байгаа. Тэр улсуудад яаж явдаг талаар бид Тамгын газрын Судалгааны хэлтсээс судалгаа гаргуулж авсан байгаа. Мөн Элчин сайд нараас нь зөвлөгөө сонссон байгаа. Мөн хамтын ажиллагааны талаар ярилцсан байгаа. Ж.Бат-Эрдэнэ, Болорчулуун гишүүн бас сайд нартай нь уулзсан. Энэ талаар нэлээн сайн харилцан холбоотой ажиллаж байгаа. Сайд нараасаа нэлээн олон зүйлүүдийг бол хэлж байгаа гэдгийг та бүхэнд хэлье.


Энэ яамдыг зүгээр сонгоод аваагүй. Энэ асуудлуудад маань жижиг дундын эрчтэй хөгжсөн түүх сайтай бидний хувьд үлгэр жишээ аваад явахаар ийм улсууд байсан гэдгийг хэлье. 


Гуравдугаарт, би өөрөө санаачлаад явсан Жижиг дунд үйлдвэрлэлийн хөгжлийн дэд хорооны даргын хувиар. Тэгээд шилдэг бизнес төслийг Баянгол дүүрэгт зарлаж явуулсан байгаа. Энэ төсөл маань нэлээн амжилттай болсон. Үүнийгээ улс орон даяар яамтайгаа хамтарч хиймээр байна. Шилдэг бизнес төсөл гээд энэ төслийн нэрийг өөрчилж болох байх. Дэд хороо яамтайгаа нийлээд бүх улс орон даяар биш юмаа гэхэд тодорхой бүсчилсэн байдлаар сургууль төгсөж байгаа залуучуудаа бизнес чиглэл рүү анхаардаг ийм болгомоор байна. Энэ тал дээр яам тодорхой хэмжээнд анхаарч өгөөрэй гэж хүсье. Тэгэхгүй бол хүүхдүүд маань дандаа төрийн байгууллагад орно эсвэл гадаад явж ажил хийнэ гэсэн иймэрхүү зүйлүүд давамгайлаад байгаа учраас бизнес хийх сонирхлыг төрүүлэх үүднээс манай дэд хорооны хийх хамгийн гол ажил гэж томьёолсон байгаа шүү. Үүн дээр яам тодорхой хэмжээнд хамтарч оролцож, санал санаачилга гаргана гэдэгт итгэж байна. 


Цаашдаа хийх ажлын талаар түрүүн би хэлсэн НӨАТ-ыг яаралтай жижиг дундын тоног төхөөрөмжийн хувьд ярьж байгаа шүү дээ. Жижиг дундын тоног төхөөрөмжийн НӨАТ-ыг чөлөөлөх ёстой. Үүн дээр яам болон дэд хороо яаралтай хамтран ажиллах шаардлагатай байна. 


Мөн жижиг дундын хуулийг яаралтай өөрчлөх шаардлагатай байна. Үүнийг гурав дахь асуудлаар хэлэлцэх учраас би дурдаад өнгөрье. Мөн худалдааны хуулийг бид орчин үеийн шаардлагад нийцүүлсэн байдлаар яаралтай өөрчлөх шаардлагатай байна. Худалдааны хууль гэхээрээ зөвхөн жижиг гэхгүй худалдааны компаниуд биш маш том хэмжээнд нь авч үзэх ёстой. Нүүрс, зэс юу байдаг юм бэ бүгд л худалдаанд хамаарагдана гэдгийг та бүхэн ойлгож байгаа байх. Товчхон танилцуулахад ийм байна. Тэгээд Элдэв-Очир гишүүн санаачилга гаргаад бид хоёр жижиг дундын үлгэр жишээ гэсэн нэг гутлын үйлдвэрээр, нэг жижиг тоног төхөөрөмжийн компаниар орсон байгаа юм дэд хороо. Уг нь Элдэвээ гишүүн энэ талаар их санаачилгатай. Өнөөдөр гадаадад байгаа учраас бас дэд хорооныхоо гишүүддээ яам хамтраад энэ яг жижиг дундын чиглэлд үлгэр жишээ байж байгаа компаниудынхаа хийж байгаа ажилтай танилцах энэ ажлыг бас жижиг дундын Дондогдорж дарга өөрөө зохион байгуулаад бид нар хийвэл гишүүд маань идэвхтэй оролцоход бэлэн байгаа. Түүнийгээ уламжлал болгомоор байна гэж бодож байгаа шүү. Үүнийг цаашдаа тогтмол болгомоор байна. 


Товчхон танилцуулахад ийм байна. Танилцуулгатай холбоотой асуулттай гишүүд байна уу? Сайд хийгээгүй байна. Таныг хүлээгээд. Баярлалаа. 


Тайлангийн хувьд эргээд дэлгэрэнгүй тайлан хийж болно. Би сайдыг удаан хүлээлгээд хэрэггүй болов уу гэж бодож байгаа учраас сайдын хоёрдугаар асуудалдаа оръё. 


Хоёр. Монгол Улсын хүнс, хөдөө аж ахуй, хөнгөн үйлдвэрийн салбарын өнөөгийн байдлын авч хэрэгжүүлж байгаа арга хэмжээний талаар Хүнс, хөдөө аж ахуй, хөнгөн үйлдвэрийн сайдын мэдээлэл


Сайдын микрофоныг өгье. 


П.Сэргэлэн: - Улсын Их Хурлын Жижиг дунд үйлдвэрлэлийн хөгжлийн дэд хорооны дарга, эрхэм гишүүд ээ,


Та бүхний энэ өдрийн амгаланг айлтгая. 


Та бүхэнд жижиг дунд үйлдвэр, хүнсний болон хөнгөн үйлдвэрийн салбарын өнөөгийн байдал цаашид авч хэрэгжүүлэх арга хэмжээний талаархи мэдээллийг хүргүүлсэн. Хүнс, хөдөө аж ахуй, хөнгөн үйлдвэрийн яамнаас дээрх салбаруудын хүрээнд хийж хэрэгжүүлж буй ажлын талаар танилцуулъя.


Бизнес регистрийн санд бүртгэлтэй 126560 аж ахуй нэгжээс 64301 аж ахуй нэгж үйл ажиллагаа явуулж байгаа бөгөөд үүнээс 81 хувь нь буюу 51917 аж ахуй  нэгж жижиг дунд үйлдвэрийн салбарт хамаарч байна. Статистикийн үзүүлэлтээс харахад жижиг дунд үйлдвэрийн салбарт 719172 хүн ажиллаж байгаа нь нийт ажиллах хүчний 67 хувийг эзэлж байгаа ба үүнээс 297828 нь буюу 41.4 хувь нь малчид, 210148 буюу 29.2 хувь  нь хувиараа хөдөлмөр эрхлэгчид байгаа бөгөөд ДНБ-ий 17.8 хувь үндсэн үнээс нь тооцдог экспортын бүтээгдэхүүний 2.3 хувийг үйлдвэрлэж байна. 


Тус салбарт ажиллагсдын тооны хувьд хөдөө аж ахуй, ан агнуур, ойн аж ахуй 3275, боловсруулах үйлдвэр 4898, цахилгаан хийн үйлдвэрлэл, ус хангамж, зочид буудал, зоогийн газар 1884, тээвэр агуулахын аж ахуй, холбоо 2112, боловсролын салбарын үйл ажиллагаа 728, эрүүл мэнд, нийгмийн халамжийн үйл ажиллагаа 2447, нийгэм бие хүнд үзүүлэх бусад үйлчилгээ 4581 ажиллагчидтай байна. 


Ажиллагсдыг тооны бүлгээр авч үзвэл нийт жижиг, дунд үйлдвэрлэлийн 85 хувь нь 1-9 хүртэл, долоон хувь нь 10-19 хүртэл, 5.2 хувь нь 20-49 хүртэл, 2.8 хувь нь 50-иас дээш хүртэл ажиллагстай байна. Борлуулалтын орлогын ангиллаар авч үзвэл 1.5 тэрбум төгрөг хүртэлх борлуулалтын орлоготой нь 88896 аж ахуйн нэгжээс 37821 нь үйл ажиллагаа явуулаагүй, 4837 нь борлуулалтгүй, 30123 нь 50 хүртэл сая төгрөгийн борлуулалттай байгаа нь нийт үйл ажиллагаа явуулж буй жижиг, дунд үйлдвэрлэгч 51075  аж ахуйн нэгжийн 60 хувь нь бичил үйлдвэрлэл эрхлэгчид байна. Жижиг дунд үйлдвэрлэлийг хөгжүүлэхэд хууль эрх зүйн орчныг сайжруулах, санхүүгийн хүртээмжийг нэмэгдүүлэх, зах зээлийг өргөтгөхөд дэмжлэг үзүүлэх, өрсөлдөх чадварыг сайжруулах зорилтуудын хүрээнд төрийн худалдан авалтаар дэмжих, импортын гаалийн татвар, тарифын бодлогоор дэмжих, чөлөөт худалдааны гэрээ байгуулсан орнуудад бүтээгдэхүүн экспортлоход дэмжлэг үзүүлэх, хил худалдааг өргөжүүлэх, олон улсын үзэсгэлэн худалдааг зохион байгуулах, оролцоог дэмжих, жижиг, дунд үйлдвэрлэлийн боловсон хүчний чадавхыг сайжруулах чиглэлээр туршлага судлах аялал, ажлын байран дахь сургалт, жижиг, дунд үйлдвэр эрхлэгчийн бизнесийн ур чадварыг сайжруулах, үндэсний томоохон үйлдвэрийг түшиглэсэн жижиг, дунд үйлдвэрийн кластерийг бий болгох, инноваци, технологи шинэчлэлтийг дэмжих судалгаа хөгжлийг дэмжих ажлуудыг хийж хэрэгжүүлснээр жижиг дунд үйлдвэрийн эдийн засагт үзүүлэх дэмжлэгийг нэмэгдүүлнэ гэж үзэж байна.


Монгол Улсын хүнсний боловсруулах салбарын нийт үйлдвэрлэл 2016 оны урьдчилсан дүнгээр тэрбум 75 сая энэ чинь 1 тэрбум орчим төгрөгт хүрч өнгөрсөн онтой харьцуулахад 5.4 хувиар өссөн байна. Салбарын хэмжээнд нийт 2000 орчим үйлдвэр, цех үйл ажиллагаа явуулж, тэдгээрт 2017 оны эхний улирлын байдлаар 12000 хүн ажиллаж байна. Хүнсний  хангамжийн шалгуур үзүүлэлтийн дагуу 2016 оны урьдчилан дүнгээр хүнсний найман гол нэрийн бүтээгдэхүүний 78 хувь дотоодын үйлдвэрлэлээр хангасан дүнтэй байна. Хүн амын хүнсний хангамжийг тогтворжуулах түүхий эдийн улирлын хамаарлыг бууруулах, хүнсний аюулгүй байдлыг хангах хүрээнд эрүүл хүнс-эрүүл Монгол зорилтыг дэвшүүлж энэхүү зорилтын доор бодлого зохицуулалтын олон арга хэмжээг шат дараатайгаар авч хэрэгжүүлж байна. Тухайлбал, Мах сүүний анхдугаар аяныг Засгийн газрын 2016 оны 212 дугаар тогтоолын дагуу 2017 оны 01 дүгээр сарын 01-ний өдрөөс улс орон даяар зарлан зохион байгуулж байна. Ирэх дөрвөн жил хэрэгжих тус аяныг амжилттай өрнүүлснээр хүн амын мах, махан бүтээгдэхүүн, сүү сүүн бүтээгдэхүүний хэрэгцээг чанартай эрүүл бүтээгдэхүүнээр хангах, импортыг орлох, улмаар экспортын бүтээгдэхүүн гаргах нөхцөл боломж бүрдэнэ гэж тооцоолж байна. 


Хүнсний салбарын эрх зүйн орчныг боловсронгуй болгох хүрээнд мах үйлдвэрлэл, худалдаанд мөрдөх техникийн зохицуулалт, хөдөө аж ахуйн үйлдвэрлэл эрүүл ахуйн зохистой талыг хялбаршуулан нэвтрүүлэх замаар заавар зэрэг эрх зүйн баримт  бичгүүдийг боловсруулаад байна. Түүнчлэн согтууруулах ундааны үйлдвэрлэлд мөрдөх техникийн зохицуулалт согтууруулах ундааны үйлдвэрийн төсөл сонгон шалгаруулах үйлдвэрлэлд хяналт тавих журам, хүнсний болон техникийн зориулалтаар ашиглах спиртийн хуваарилалт олголт зарцуулалт түүнд хяналт тавих журмыг шинэчлэн боловсруулах ажил хийгдэж байна. 


Эдгээр эрх зүйн актуудыг батлуулж хэрэгжилтийг зохион байгуулснаар хүнсний хангамжийг сайжруулах, аюулгүй байдлыг хангах нөхцөл тодорхой хэмжээнд бүрдэнэ гэж үзэж байна. Хөнгөн үйлдвэрийн салбарын хувьд аж ахуй үйлдвэрийн салбарын нийт үйлдвэрлэл 2016 оны урьдчилсан гүйцэтгэлээр 9.9 их наяд төгрөг болж өмнөх оныхоос 14.1 хувиар өссөн байна. 


Түүний дотроос боловсруулах аж үйлдвэрийн салбарын нийт үйлдвэрлэл 2 их наяд хүрч аж үйлдвэрийн салбарт эзлэх хувийн жин 20 хувьд хүрсэн байна. 


Үүнээс хөнгөн аж үйлдвэрийн салбарын нийт үйлдвэрлэл 3.9 их наяд төгрөг нийт борлуулалт 2.4 их наяд төгрөг болжээ. Хөнгөн үйлдвэрийн салбар нь ноос ноолуур, арьс шир, мод модон тавилга үйлдвэрлэл, оёмол бүтээгдэхүүн, хувцас үйлдвэрлэл, барилгын материал, хэвлэл, сав баглаа боодол, дахин боловсруулах, цахилгаан бараа, гоо сайхан, эм, ахуйн химийн болон бэлэг дурсгалын үйлдвэрлэл гэсэн 14 салбарыг хамарч үйлдвэрлэлийн үйл ажиллагаа явуулж байгаа. 


Тэргүүлэх салбар болох ноос ноолуур, арьс шир, оёдол, мод модон эдлэлийн нийт хөнгөн үйлдвэрлэлийн 60 хувийг эзэлж байна. 2016 оны байдлаар хөнгөн үйлдвэрийн салбарт нийт 2000 гаруй үйлдвэр үйл ажиллагаа явуулж, 48800 хүн ажлын байраар хангагдан ажиллаж байна. Манай орны хөнгөн үйлдвэрлэл мал аж ахуйн гаралтай түүхий эдэд тулгуурладаг бөгөөд Монгол Улс 2016 оны тооллогоор 61 сая толгой мал тоолуулж, мал сүргийн тоо толгой өссөнтэй холбоотой малын гаралтай түүхий эдийн нөөц нэмэгдэж байна. 2017 онд малын гаралтай түүхий эд болох ноолуур 9400 тонн, ноос 29000, арьс шир 14 сая ширхгийг бэлтгэх урьдчилсан таамаглалтай байна. 


Анхаарал хандуулсанд баярлалаа.  

Ж.Ганбаатар: - Мэдээлэлтэй холбогдуулан ажлын хэсгийг танилцуулъя. Хуралдаанд оролцож байгаа Хүнс, хөдөө аж ахуй, хөнгөн үйлдвэрийн яамны Бодлого төлөвлөлтийн газрын дарга Энх-Амар ирсэн байна,  Хүнс, хөдөө аж ахуй, хөнгөн үйлдвэрийн яамны Жижиг дунд үйлдвэр, хоршоодын бодлогын хэрэгжилтийг зохицуулах газрын дарга Дондогдорж, Хүнс, хөдөө аж ахуй, хөнгөн үйлдвэрийн яамны Хөнгөн үйлдвэрийн бодлогын газрын дарга Батхүү,  Хүнс, хөдөө аж ахуй, хөнгөн үйлдвэрийн Хүнсний үйлдвэрийн бодлогын газрын дарга Гантогтох, Худалдаа үйлчилгээ, нийтийн хоолны зохицуулалтын хэлтсийн дарга Онон,  Хүнс, хөдөө аж ахуй, хөнгөн үйлдвэрийн яамны Жижиг дунд үйлдвэр, хоршоодын бодлогын хэрэгжилтийн ахлах мэргэжилтэн Гэрэлзаяа, Жижиг дунд үйлдвэрлэлийг дэмжих сангийн захирал Мөнгөнцэцэг. Манай Төмөрчулуун дарга чинь Ерөнхий сайдын зөвлөх ирсэн байна.


Сайдын мэдээлэлтэй холбоотойгоор асуулттай хууль нь дараа гурав дахь асуудал болж яригдах юм. Хууль дээр нэлээн асуудлууд байгаа. Гишүүд Чинзориг гишүүний нэрийг оруулаарай. Болорчулуун гишүүн. 


Х.Болорчулуун: - Аливаа улс оронд үйлдвэрлэл хөгжиж, хүмүүс ажилтай орлоготой байх нь хамгийн чухал зүйл л дээ. Манай улсад энэ байдал маш сул хэрэгжээд байна. Монгол Улсын иргэд аж үйлдвэр тэр дотроо жижиг дунд үйлдвэрлэл аль нь ч гэсэн үнэхээр сул хөгжилтэй байгаа. Яг амьдрал дээр сумаас аймаг руу, аймгаас хот руу нүүх нүүдэл маш их байна. Жилдээ Улаанбаатарт 30 орчим мянган хөдөөгийн иргэд ирж суурьшиж байна гэсэн статистик тоо судалгаа гарч байна. Хотынхон цаашаа гадаад руу ажлын байр эрж дүрвэж байна гэж хэлж болно. 


Тэгэхээр энэ байдлыг зогсоох ганц арга зам бол үйлдвэрлэл хөгжүүлэх ажлын байр бий болгох явдал. Үүн дээр  Хүнс, хөдөө аж ахуй, хөнгөн үйлдвэрийн яам тэр дотроо жижиг дунд үйлдвэрлэлийн салбарыг хөгжүүлэх нь энэ ажилгүйдэл ядуурлуудыг бууруулахад чухал хувь нэмэртэй. 


Бид нар жижиг дунд үйлдвэрлэлийн тоног төхөөрөмжийг гаалийн татвараас чөлөөлж байна энэ зөв. Цаашдаа сунгагдаад явна гэж бодож байна. Харин ажлын байр үйлдвэрлэл бий болгох ганц арга зам бол хүмүүсийг үйлдвэр бизнес хийх сонирхлыг төрүүлэх энэ ганц арга зам бол гаалийн импортын татварыг Монголдоо хийж чадах юмыг өндөр байлгаж байж энэ байдлаа хангана. Монголын гаалийн татвар үндсэндээ таван хувь байгаа нь Монгол Улсад үйлдвэрлэл хөгжихгүй, ажлын байр байхгүй болох гол нөхцөл болоод байгаа юм. Бид өмнө нь ч ярьж байсан жижиг дунд үйлдвэрлэлийн хорооны хурал дээр Монголд үйлдвэрлэж чадах, чадаж байсан зүйлийнхээ гаалийн импортын татварыг нэмэгдүүлье. Энэ тал дээр  Хүнс, хөдөө аж ахуй, хөнгөн үйлдвэрийн яам Жижиг дунд үйлдвэрлэлийн газар ингэж жагсаалт гаргаад оруулаач гэсэн асуудлыг тавьж байсан. Энэ талаар судалгаа хийсэн ямар бүтээгдэхүүн бараан дээр гаалийн татвар нэмэгдүүлэх боломжтой юм бэ энэ тал дээр юм байна уу гэдгийг асуумаар байна. 


Бид ингэж байж л үйлдвэрлэл ярихаас биш ямар ч мөнгө төгрөг өгөөд бага хүүтэй зээл өгөөд ч борлуулалт байхгүй байхад үйлдвэрлэл хөгжүүлэх тухай яриад ч хэрэг байхгүй. Яагаад өнөөдөр ОХУ-д бид нар эмээ экспортод гаргах гэхээр 30-40 хувийн татвартай байна вэ, яагаад Хятадад экспортод гаргах гэхээр Хятад боловсруулсан бүтээгдэхүүн хөдөө аж ахуй дээр 65 хувь хүртэл, аж үйлдвэрийн салбар дээр 49 хувь хүртэл байдаг. Хоёр хөршид гаргахад бид нар уулын өөд гаргахтай адилхан бүтэшгүй гэсэн үг. Манайх руу бол уулын уруу уруудаад ирэхтэй адилхан ус урсаад орж байгаа юм шиг тийм бараа бүтээгдэхүүн орж ирж байна. Тэгэхээр Дэлхийн худалдааны байгууллагад элссэн улс орнуудын хувьд бол бид ижил тэгш байх энэ зарчмыг хангах ёстой. Үүнийг ялангуяа хөрш зэргэлдээ улс орнуудтай өндөр хэмжээнд уулзах, яам сайдын хэмжээнд уулзах юм бол гаалийн тарифыг харилцан импортлох, экспортлох энэ байдал дээрээ тэнцүү шударга зарчим баримтлахыг бодлого болж ажиллах ёстой. Энэ тал дээр урагшаа хойшоо явж ажиллаж байна. Хийсэн дэвшилтэт яриа хөөрөө байна уу гэж сайдаас асууя. Баярлалаа. 

Ж.Ганбаатар: - Микрофон өгье тодорхой асуулт асуулаа. Тодорхой  хариулаарай. Сайдын микрофоныг өгье дугаар нь хэд вэ? 2 дугаар микрофоныг өгье. 


П.Сэргэлэн: - Болорчулуун гишүүний асуултад хариулъя. Үнэхээр манай жижиг дунд үйлдвэр, хөнгөн үйлдвэрийн салбарын борлуулалтын асуудал хүндрэлтэй байгаа. Жижиг дунд хөнгөн үйлдвэрийн салбарынхан зах зээлд бараа бүтээгдэхүүнээ борлуулж чадахгүй байгаатай холбоотой бизнес нь өсөх, хүмүүсийг ажлын байраар хангах цалин хангамжийн асуудал гээд ингээд олон асуудалдаа хүндрэл бэрхшээл дагуулж байгаа. Одоо Засгийн газрын зүгээс ер нь Монгол Улсынхаа дотоодынхоо үндэсний үйлдвэрлэгчдийн үйлдвэрлэсэн бараа бүтээгдэхүүнийг гадаадын зах зээлд борлуулах, зах зээл нэг чиглэлд онцгой анхаарал  хандуулж ажилла гэж Ерөнхий сайд үүрэг өгсөн. Энэ чиглэлийн дагуу бас салбарын яам энэ чиглэлээр олон талын ажил хийж байгаа. Тухайлбал, ОХУ-д Монголд үйлдвэрлэсэн үндэсний үйлдвэрлэгчдийн бараа бүтээгдэхүүнийг борлуулах чиглэлд бид санал тавьсан. Оростой бид дөрвөн асуудал ярьж байгаа. Түүнийхээ нэг дээр үндэснийхээ үйлдвэрлэгчдийн бараа бүтээгдэхүүнийг борлуулах зах зээл нээх, харилцан хил орчмын худалдаа  үзэсгэлэн зохион байгуулах чиглэлд анхаарч ажиллаж байгаа.

Хятад улстай бас адилхан. Үзэсгэлэнг Монголд үйлдвэрлэсэн бараа бүтээгдэхүүний үзэсгэлэнгүүдийг гаргаад тэгээд хил орчмоо хятадын хошуу гэж ярьдаг. Тэд нартай бараа солилцоо худалдааны чиглэлээр бид олон ажлыг амжилттай зохион байгуулсан. Аймгууд маань бас хил орчмын худалдааг хийж борлуулж байгаа. Үүн дээр борлуулалт тун сайн байгаа. Манайх борлуулалтын хэмжээ нэмэгдээд орлого нь нэмэгдэж чадах юм бол тоног төхөөрөмжөө сайжруулах, үйлдвэрлэлээ өргөтгөх бараа нь чанартай болох гээд олон зүйлүүд ашигтай тусах учраас бид борлуулалтыг нээх, зах зээлийг нээх чиглэл уруу гол анхаарлаа хандуулж ажиллах шаардлагатай байгаа. 


Дээр нь  манай улсад хөнгөн үйлдвэрийн салбарын жижиг дунд үйлдвэрийн салбарын боловсон хүчний асуудал маш хүнд байгаа. Үүн дээр үнэндээ Монгол Улсад энэ үйлдвэрлэлийг эрхэлж байгаа хүмүүсийн ур чадвар, боловсон хүчний хүний нөөц, техник технологи энэ бүх юм дээр бид нар нөхцөл шаардлагыг тавьдаг, хянадаг, шалгадаг ийм байгууллага байгаатай их холбоотой байна. Өөрөөр хэлбэл, мэргэжлийн бус хүмүүс энэ салбарт маш олноор ажиллаж байгаа. Бизнес эрхлэгчид. Техник технологи мөрдөх, мэргэжилтэй боловсон хүчний ажиллах энэ асуудлууд бол үнэхээр хүндрэлтэй нөхцөл байдалд орсон байгаа нь судалгаанаас ажиглагдаж байгаа юм. Дээр нь түрүүн таны хэлж байгаа тэр импортоор орж ирж байгаа барааны гаалийн татварыг нэмэх тухай асуудал байдаг. Энэ бол бид олон удаа хүнсний, хөнгөний жижиг дунд үйлдвэрлэлийн бизнес эрхлэгчидтэйгээ олон удаагийн уулзалтуудыг зохион байгуулсан. Газар дээр нь очиж уулзсан. Саяхан төрийн өмчийн хороотой төрийн худалдан авалтаа дэмжих үзэсгэлэнг бас зохион байгуулсан. Үүн дээр бид Ерөнхий сайд ч очсон. Жижиг дунд үйлдвэрлэгчидтэйгээ уулзаж ярилцсан. Хүнсний үйлдвэрлэгчид үндэсний үйлдвэрлэгчидтэйгээ ярилцсан. Гол асуудал импортын хямд бараа орж ирж зах зээлд давамгайлах байр суурь эзэлж байна гэдэг байдалтай байгаа. 


Энэ чиглэл дээр манай яам судалгаа хийгээд тодорхой нэр төрлийн бараануудыг гаргаад Сангийн яаманд хүргүүлсэн байгаа юм байна. Сангийн сайдаар ахлуулсан гаалийн тарифын зөвлөлөөр хэлэлцэж батлаад тэгээд цаашдаа энэ асуудлыг Дэлхийн худалдааны байгууллага тавих ёстой. Энэ тарифын харилцан адилгүй байгаа явдал бол бид 1990-ээд оны эхээр Дэлхийн худалдааны байгууллагад орохдоо ямар ч саналгүйгээр орсонтой холбоотой. Бусад орнууд өөрийнхөө зах зээлийг хамгаалж орсон. Япон бол цагаан будааны импортод 90 хувийн татвар тавьж орсон байгаа. Манайх ямар ч татварын саналгүйгээр ороод тэгээд өөрийнхөө зах зээлийг хамгаалах боломжгүй болж үлдсэн түүхтэй байгаа юм. Тэгээд үүн дээр бид нар гаалийн тарифын зөвлөлөөрөө хэлэлцээд жижиг дунд үйлдвэрлэлийн дэд хорооноосоо бас саналуудаа аваад ингээд Дэлхийн худалдааны байгууллагад үе шаттайгаар энэ саналуудыг уйгагүй тавья гэсэн ийм бодолтой байгаа. 


Тэгэхдээ бид өөртөө байгаа..


Ж.Ганбаатар: - Сайдын микрофоныг өгье. Ямар нэрийн бараанууд дээр боломжтой юм бол гээд бид аль чиглэлээр нь анхаарах вэ гээд гэхдээ Дэлхийн худалдааны байгууллагатай зөвшилцөх юм бол бусад асуудал байхгүй юм байна тийм ээ? Дэлхийн худалдааны байгууллагад элсэхдээ бид гаалийн татвараа нэмэхгүй гэсэн тэр асуудлыг давчих юм бол өөр асуудал байхгүй юм байна гэж ойлголоо шүү дээ тийм ээ? Үргэлжлүүлээд хариулах уу та? 


П.Сэргэлэн: - Тэгье. Тэгээд татвар нэмэхтэй холбоотой, импортын татварыг нэмэхтэй холбоотой бас нэг асуудал байгаа юм. Улс орны эдийн засаг хүнд, хямралтай байгаа үед бас гаднаас импортын бараа оруулж ирж амьдардаг олон хүмүүс байгаа. Жишээлбэл, өндгөн дээр бид нар өндөгний аж ахуйгаар явсан. Бид нарт 20 хувь болгож өгөөч гэдэг саналаа тавьчихсан манай яам дэмжсэн байгаа. Тэгэхээр өндгийг оруулж ирээд амьдардаг тодорхой хэсэг хүмүүс байгаа гэдэг бас нэг том шалтгаан байгаа юм. Дээр нь хил гаалиар орж ирдэг машинаар чинь гаальгүй татваргүй машин гэдэг юугаар чинь маш их хэмжээний хүнсний бүтээгдэхүүн бараа орж ирж байгаа. Энэ манай үндэсний үйлдвэрлэгчид хүнд. Манай өндөг үйлдвэрлэгч хоёр гурван том компани үндсэндээ дампуурлыг байдалтай байна. Түмэн шувуут харьцангуй гайгүй. Бусад нь маш хүнд нөхцөл байдалд байгаа. Сайн тоног төхөөрөмжөөр тоноглосон уг нь гайгүй ажиллаж байгаа юм. 


Дотоодынхоо хэрэгцээг бүрэн хангачих боломжтой. Тэгээд Хятадын өндгийг арай гэж зогсоосон. Оросынх захирагдахгүй орж ирж байгаа тохиолдлууд байгаа. Тэгээд нарийн боов торт cake бүх юм хийхэд өндөг ордог түүхий эд нь. Тэгээд машинаар орж ирдэг ийм асуудлууд нэлээн яваад байгаа. Гол бараанууд дээр жишээ нь хоёр талын зарчмын зөрүүтэй саналууд байгаа байдаг. Манай үндэсний үйлдвэрлэгчид болохоор нэмээд өгөөч гэдэг. Бизнесменүүд болохоор импортын татвар нэмж болохгүй гэдэг ийм асуудал байдаг. Ийм хоёр асуудал байна. Бид Монгол Улсад худалдаа эрхэлж байгаа худалдааны бизнес манай татварын орлогын тодорхой хувийг бий болгодог ажлын байр бий болгодог ийм салбар. Тэгэхээр үндэсний үйлдвэрлэгчид, худалдаа эрхлэгчдийн хооронд зөрчил байгаад байгаа юм. 


Импортын татварыг нэмье гэхээр бараа оруулж ирээд худалдаа хийж ард түмнийг хоол хүнс, хувцас хэрэглээний бараагаар хангаж байгаа хэдэд хүндрэл учрах гээд байна гэдэг эсэргүүцэл тавьдаг. Нөгөө хэд нь үндэсний хэдэн үйлдвэрлэгчид маань татварыг нь жаахан нэмж жаахан өндөр болгож өгөөч гэдэг ийм асуудал ярьдаг юм. 


Барилгын материал, хүнс, хүнс ногоонууд байна. Жимсний төрлийн жимсний чанамал, бүтээгдэхүүн байна. Савласан лаазалсан бүтээгдэхүүнүүд байж байна. Эд  нарыг бид нар үе шаттайгаар нэмчих боломж бий. Тэгэхдээ нөгөө талдаа худалдаа бизнес эрхлэгчид бол хүнсний дэлгүүрийнхэн гэсэн хүмүүс нэлээн эсэргүүцэл ярьдаг. Дээр нь модон эдлэл дээр байна. Манай модон эдлэл үйлдвэрлэлийг хүмүүс ширээ сандлын татварыг нэмж өгөөч гэдэг. Тэгтэл яг энэ төрлийн бизнес эрхлэгчид бол үүний татварыг нэмж болохгүй, тэгвэл ард түмэн чинь худалдан авах чадваргүй болно. Олон хүн ажлын байргүй болох нь, дэлгүүр хоршоонууд сулрах нь гэдэг асуудал яригдаад байдаг. Тэгээд ийм хоёр талын ийм юм болоод бид нар бүгдтэй нь яам, сайдын хүрээнд манай жижиг дунд үйлдвэр, хөнгөн, хүнсний үйлдвэрийнхэн бүгд л уулзалт ярилцлагууд хийж байгаа. Шийдэхэд бас л хүндрэлтэй юм байна лээ л дээ. 


Ж.Ганбаатар: - Болорчулуун гишүүн тодруулъя.


Х.Болорчулуун: - Сайд сая хэллээ. Худалдаа эрхлэгч бизнесменүүд татварыг аль болох бага байлгахыг эрмэлздэг. Үйлдвэрлэгчид импортын татварын босгыг өндөр болгож өгөөч гэж хүсэлт тавьдаг гэж байгаа юм. Энэ хоёрын байдал өдөр шөнө гэж хэлж болно л доо. Тэр гаднаас оруулж ирж байгаа нэмэн өртөг дээр ажиллаж байгаа түүний улс оронд үзүүлэх нөлөө тэр үйлдвэрлэл эрхлээд ажлын байр бий болгоод дотоодоосоо яаж байгаа нь өдөр шөнө хоёртой харьцуулахад адилхан гэсэн үг. Тэгэхээр үүн дээр тийм шалтаг шалтгаан ярьж болохгүй. Ялангуяа Хүнс, хөдөө аж ахуйн яамны хувьд. 


Үйлдвэрлэлийг хөгжүүлэх хэрэгтэй үүний тулд хамаг зорилт зорилгоо чиглүүлж ажиллах ёстой. Би нэг жишээг хэлэх дуртай. 1995 онд би залуухан байсан Японд очоод цагаан будааны талбайн хажууд зогсож байхад хөдөө аж ахуйн яамны түшмэл нь..


Ж.Ганбаатар: - Хариулах уу? Болорчулуун гишүүн эндээс ярих юм уу? Сайдын микрофоныг өгье.


П.Сэргэлэн: - Жагсаалтуудыг танд хүргүүлье. Болорчулуун гишүүнтэй би санал нэг байна. Бид үндэсний үйлдвэрлэлээ дэмжих чиглэлд үнэхээр онцгой анхаарал  хандуулж ажиллаж байгаа. Үндэсний үйлдвэрлэлийг төрийн худалдан авалтаар дэмжих тухай ажлуудыг бид нар нэлээд сайн зохион байгуулсан. Жишээ нь, 2017 онд зохион байгуулсан юугаар 290 орчим тэрбум төгрөгийн худалдан авалт хийсэн. Манай үндэсний үйлдвэрлэгчид бас нэг асуудал байгаа нь гаальтай машины тухай асуудал байгаа юм.  Хэрвээ шударгаар гаалийнхаа татварыг төлөөд оруулаад ирсэн аж ахуй нэгж нь хэлмэгдээд байгаа юм худалдаа эрхэлж байгаа. Нөгөөдүүл нь татвар төлөхгүйгээр гаальтай машинаар олон бараа орж ирж байгаа судалгаа байна. Үүнийг цэгцлэх тухай асуудал байгаа юм.


Дээр нь манай үндэсний үйлдвэрлэгчид үйлдвэрлэсэн бараа бүтээгдэхүүний чанарыг сайжруулах хэрэгтэй, сав баглаа боодлыг сайжруулах  хэрэгтэй. Үүн дээр нэлээн сайн ажиллах анхаарал тавих шаардлагатай байгаа. Боловсон хүчин түрүүн миний ярьсан. Ер нь Монгол Улсад бизнес эрхлэхэд ер нь ажил хийхэд мэргэжилтэй боловсон хүчин, хүний нөөцийн тухай асуудал маш хүндрэл бэрхшээл дагуулж байна. Сахилга батын асуудал нэлээн бэрхшээл дагуулж байгаа. Аж ахуй нэгжүүдтэй, бизнес эрхлэгчидтэй уулзаад ярихад бол ерөөсөө ажиллах хүний асуудал хүнд байна. Хүн ажилдаа тогтож өгөхгүй байна. Ажил хийхгүй жаахан ийм хүндрэл байна гэдэг асуудал нэлээн яригдаж байгаа. Тэгэхээр чанарын асуудал бас яригдана. Хэрэглэгчид бол хамгийн чанартай өөртөө хэрэгтэй бараа бүтээгдэхүүнээ худалдаж авч байгаа. Сонголт нь. Тэгэхээр чанартай бараа бүтээгдэхүүн худалдаж авч байгаа хэрэглэгчдэдээ зөвхөн Монголынхоо үндэсний үйлдвэрлэгчдийг ав гэдэг шаардлага тавихаар бид өөрсдөө чанараа сайжруулах тухай асуудал яригдаж байгаа. Бид салбар дотроо энэ чиглэлээр нэлээн сайн уулзаж ярилцаж анхаарал тавьж ажиллаж байгаа.


Хамгийн гол  хүндрэл бэрхшээл жишээ нь, өндөг дээр гэхэд гаальтай машины тухай асуудал яригддаг. Тэр дийлэнх нь машинаар орж ирж байгаа дийлэнх нь. Түүнээс татвараа төлөөд оруулж ирж байгаа асуудал ховор байгаа юм. 

Ж.Ганбаатар: - Баярлалаа. Нарантуяа гишүүн асуултаа асуух уу? Микрофоныг өгье.


З.Нарантуяа: - Хөнгөн болон хүнсний үйлдвэрлэлийн салбарын байдлын талаар мэдээлэл өгсөн яамныхандаа баярлалаа. 


Хоёр зүйл байгаа. Сая манай статистикийн мэдээгээр энэ гуравдугаар улирлын байдлаар  харахад нийт бид нар 75 нэр төрлийн бүтээгдэхүүн экспортод гаргаад 111 орчим нэр төрлийн бүтээгдэхүүнүүдийг импортоор авч байгаа. Тэр дотор нь ангиллыг нь хараад үзэхээр давхардаад байгаа юм. Бид нар нэг талаасаа экспортод гаргаад байгаа мөртлөө яг тэр ангиллын бүтээгдэхүүнүүдийг буцаагаад импортоор аваад байгаа байхгүй юу. Тэгэхээр та бүгдэд ямар судалгаа байна вэ? Ялангуяа мод модон эдлэл, хөдөө аж ахуйн малын гаралтай түүхий эд бүтээгдэхүүн гээд янз бүрийн юм. Бид нар дотооддоо хийж чадаад экспортод гаргаад байгаа тэр салбараа илүү хөгжүүлээд саяын манай гишүүд ярьж байгаа шиг дотоодынхоо үйлдвэрлэл, үйлчилгээ эрхлэгчдээ дэмжиж байх бодлогоо түлхүү барих юм бол яг тэр ангиллын бүтээгдэхүүнүүдийг авахгүй байх боломж байх юм шиг харагдаад байгаа юм. 


Гэхдээ сая сайд хэлж байна. Мэдээж хүчин чадал, сав баглаа боодол, боловсон хүчний асуудал гээд олон зүйл байгаа байх. Яам энэ тал дээр цаашдаа ямархуу судалгаа шинжилгээ хийж, ямар тактик бодлого барья гэж бодож байна вэ? Тийм зүйл байна уу нэгдүгээрт. 


Хоёрт, энэ хуулийн төслийг хараад та бүхэнд нэлээн талархаж байна. Яагаад вэ гэхээр өмнө нь бид нар дандаа жижиг дунд үйлдвэрлэл эрхлэгчдийг дэмжих юм шиг үйлдвэрлэлийг дэмжих хууль байсан л даа. Одоо танилцуулгад бичсэнээр жижиг дунд үйлдвэр гэдэг нэр дотроо худалдаа үйлчилгээнийхээ салбарынхныг хамруулах гэж байгаа гэж бичсэн байна. Гэхдээ хуулийн төслөөс би сая тодорхойлолт дотор хараад яг тэр тодорхойлолт харагдахгүй байна. Ингээд үйлдвэрлэл үйлчилгээг нэгэнт дэмжье гэж байгаа юм бол том объёмоор нь хуулиа агуулгын тодорхойлолтоо оруулаад яг үйлдвэрлэл үйлчилгээ, худалдаа бүх зүйлээ яаж дэмжих гэж байгаа юм бэ гэдгээ илүү оруулбал энэ хууль илүү амьд болох байх. 


Түүнээс бол энэ хууль бариад хэрэглэхэд жаахан хэцүү байдаг. Нэгэнт жижиг дунд үйлдвэрлэлийг дэмжих гэж байгаа үйлдвэрлэлийн хүрээнд тодорхой зүйлүүдийг хийж байна гэж байна. Тэгээд 2018 оны эдийн засгийг өсгөх өсөлтөд хөдөө аж ахуйн салбар ялангуяа махны үйлдвэрлэлийг мал аж ахуй, махны экспортыг нэлээн нэмэгдүүлж байж өсөлтийг гаргана гэсэн тийм томьёоллыг сая 2018 оны төсвийн хүрээний мэдэгдэл, 2019-2020 оны төсөөллийн баримт бичиг дотор хийсэн байна лээ.  Тэгэхээр махны экспортоо, хөдөө аж ахуйн мал аж ахуйн үйлдвэрлэлээ ямар аргуудаар, арга хэмжээнүүдээр дэмжих гэж байна вэ? Тодорхой хэлээч. Ялангуяа баруун аймагт бүр нарийвчилбал Завхан аймагт тэнд байгаа мал аж ахуй, бүтээгдэхүүн экспортлох гэж байгаа, үйлдвэрлэж байгаа хүмүүс яамны ямар бодлогыг хүргэх гэж байна вэ? Ийм тодорхой хоёр асуултад хариулж өгөөч. 


Ж.Ганбаатар: - Сайдын микрофоныг өгье. 


П.Сэргэлэн: - Энэ Монголд үйлдвэрлэж байгаа үндэсний үйлдвэрлэлийн экспортолж байгаа бүтээгдэхүүнтэй адил ижил төрлийн бүтээгдэхүүнүүдийг импортоор их авч байна гэсэн мэдээлэл байгаа. Энэ үнэхээр тийм байгаа. Жишээлбэл, гутал дээр байгаа. Манайх гутлаа экспортод сайн гаргаж чадаж байгаа жишээлбэл Орос уруу. Тэгсэн мөртлөө бусад улс орнуудаас чанартай сайн гутлуудыг импортоор маш их хэмжээгээр оруулж ирж байгаа илүү байгаа. Мод модон эдлэл, модон бүтээгдэхүүн бас тийм байгаа. Мебель эдлэл хэрэгслүүд бид экспортод тодорхой хэмжээнд гаргаж байгаа. Тэгсэн мөртлөө олон улс орнуудаас импортоор их хэмжээгээр оруулж ирж байгаа. 

Яг үүнтэй адилхан олон бараа бүтээгдэхүүнүүд яг л ийм байдалтай байгаа. Бидний гаргаж байгаа хэмжээ бага, импортоор оруулж ирж байгаа хэмжээ их. Тэгээд чанарын асуудал нэлээн яригддаг. Үнийн асуудал бас яригддаг. Ийм асуудал байгаа юм. Тэгээд цаашдаа үндэсний үйлдвэрлэгчид үйлчилгээ эрхлэгчдэдээ яаж бараа бүтээгдэхүүнээ экспортод илүү гаргах чиглэлд бодлогын ямар арга хэмжээ авах гэж байгаа вэ гэдэг дээр яам бодлогын нэг асуудал байгаа юм. Ерөөсөө Монгол Улсын хүнс, хөдөө аж ахуй, хөнгөн үйлдвэрийн салбарт зохицуулах байгууллага шаардлагатай. Үүнийг яаралтай батлуулах чиглэлээр манай ажлын хэсэг гарсан ажиллаж байгаа. Үүнийг бид Засгийн газарт танилцуулаад Их  Хуралд өргөн барина гэж бодож байгаа. 

Жишээлбэл, бүтээгдэхүүн бараа үйлдвэрлэл үйлчилгээ дээр бид нар стандарт нөхцөл шаардлага тавьж байгаа юм ерөөсөө байхгүй байна. Бодлогын яам үүн дээр зөвхөн бодлогын шийдвэр гаргадаг. Хяналт тавьдаг, шаарддаг, шахдаг механизм байхгүй. Харилцаа холбооны зохицуулах хороо гэж байдаг. Харилцаа холбооны салбарт телевиз, FM радиогийн салбарт ажиллахад та нар тийм стандарттай байшинд тийм тоног төхөөрөмжтэй тийм мэргэжилтэнтэй байж тийм контент үйлдвэрлэж та нар энэ үйл ажиллагааг явуулна гэж зөвшөөрлийг өгч хяналт тавьж ажилладаг. Тэгвэл өнөөдөр манай газар тариалангийн салбар, мал аж ахуйн салбар хөнгөний салбар, хүнсний салбар, худалдаа үйлчилгээний салбарын нөхцөл шаардлага гэж байхгүй бараа бүтээгдэхүүн дээр. Мэргэжилтэй боловсон хүчин дээр тавигдах шаардлага байхгүй, техник технологи дээр тавигдах шаардлага байхгүй. Өнөөдөр газар тариалангийн салбар дээр үр тариа тарьж байна. Энэ нөхцөл шаардлагаар ямар мэргэжилтэй хүн, ямар агрономич, ямар механикжуулагч оролцож тавьсан юм бэ. Хор гербоцидээ яг стандарт техник технологийн дагуу хэрэглэж байна уу, үгүй юу төмс хүнсний ногоон дээр ч гэсэн. Ингээд нөхцөл байдлын шаардлага гарч ирж байгаа учраас бид цаашдаа бодлогоор хүнс, хөдөө аж ахуй, хөнгөн үйлдвэрийн салбарт зохицуулах байгууллагатай болох шаардлагатай байна. 

Ингэж байж бид нөхцөл шаардлага мэргэжлийн боловсон хүчиндээ юм тавьж байж бидний үйлдвэрлэж байгаа бараа бүтээгдэхүүн дэлхийн олон улсын чанар стандартад нийцсэн бараа бүтээгдэхүүн үйлдвэрлэж түүний дараа бид экспортын тухай асуудал яригдах шаардлагатай нэгдүгээрт.

Хоёрдугаарт, ерөөсөө энэ үндэсний үйлдвэрлэл эрхлэгчид, бизнес эрхлэгчдэд гадны хөрөнгө оруулалт маш чухал шаардлагатай гаднын менежмент. Гадаадын сайн технологи энэ бүхнийг оруулж ирэхийн тулд бид хамтарсан сайн үйлдвэрүүдийг байгуулж тухайн орны зах зээл барааны бүтээгдэхүүнээ борлуулах ийм боломж бүрдэнэ. Энэ чиглэл дээр хөдөө аж ахуйн яам ажиллаж байгаа. Ер нь бол Монгол Улс мах, арьс ширэн бүтээгдэхүүн модон эдлэл бүх л бүтээгдэхүүнийг гадаадын зах зээлд гаргахын тулд бидэнд гадаад харилцаа шаардлагатай. Хүнс, хөдөө аж ахуйн яам бол гадаад харилцаагаа маш их өргөтгөхийн төлөө ажиллаж байгаа. Зах зээл нээхийн төлөө ажиллаж байгаа. Бид нар зах зээл нээх ёстой. Хамтран ажиллах байгууллага иргэд компаниудыг Монгол Улсад авчирч байж Монголд үйлдвэрлэсэн бараа бүтээгдэхүүнийг дэлхий худалдаж авдаг юм байна. 

Этоп улсын ганц жишээ хэлэхэд, маш халдварт өвчинтэй, 70 сая малтай. Ан амьтантай, зэрлэг байгальтай ийм газар. Өнөөдөр жилдээ 200-300 мянган тонн экспортод гаргаж байна. Энэ яасан бэ гэхээр Энэтхэгийн хөрөнгө оруулалттай махны үйлдвэр байгуулаад тэгээд Энэтхэгийн том үйлдвэр бол өөрөө дэлхийн улс орнуудад махаа борлуулдаг сүлжээтэй учраас тэр сүлжээгээрээ тэр үйлдвэр нь махаа гаргаад эхэлжээ. Энэ улс орны эдийн засагт маш үр дүнтэй, бодитой арга хэмжээ болсон. 

Тэгэхээр махны экспортын тухай асуудал сая яригдсан. 


Ж.Ганбаатар: - Хариулах уу? Сайдын микрофоныг өгье. 

П.Сэргэлэн: - Махны экспортыг нэмэгдүүлэх чиглэлээр бид ОХУ-д тодорхой санал тавьсан. ОХУ-ын хүнс, хөдөө аж ахуйн яам хорио цээрийн газраас бидэнд нэг асуудал ярьсан. Манай талаас Монголын махыг худалдаж авъя гэдэг санал ирэхгүй байна оросын бизнесменүүдээс. Тэгээд бид эргэж видео конференци хийсэн мах экспортлогч нартайгаа. Тэгээд Оросын түншүүдтэйгээ харилцаад оросуудаасаа санал тавиулаач. Тэгвэл Оросын тал бид хүлээж авахад бэлэн байна. Зөвшөөрлөө өгөхөд бэлэн байна гэдгээ яамны сайд уламжилсан. Энэ чиглэл дээр манай махны үйлдвэрүүд бас ажиллаж байгаа. Тодорхой хэмжээний ахиц гарч байгаа. Зарим булангийн орнууд руу мах экспортлоод эхэлсэн. Эхний ээлжид 80 тонн мах экспортлоод эхэлсэн. ОХУ-ын зах зээл хэрвээ нээгдээд энэ асуудал энэ ондоо багтаж аятайхан шийдэгдэх юм бол Завхан аймгаас мах экспортод гарах боломжтой гэж үзэж байгаа. Хятад уруу маргааш Хятадын хөдөө аж ахуйн сайдын урилгаар би айлчлал хийх гэж байгаа гурав хоногийн. Энэ үеэр бид нар Хятадын нутгаар дамжин өнгөрөх тээврийн тухай асуудал яригдана. Үүн дээр Вьетнам, Лаос, Монголоос ямааны мах, хонины мах авъя гэдэг саналаа ирүүлчихсэн байгаа. Энэ дамжин өнгөрөх тухай асуудал шийдэгдвэл ийшээ мах экспортод гаргах боломжтой. 

Хятадтай бид 11 сард уг нь тохиролцоонд хүрчихсэн байсан. Гурван боомтоор мах экспортлох үүнийгээ эргэж сэргээх тухай асуудлыг маргааш хөдөө аж ахуйн сайдтай ажлын уулзалт хийх үеэрээ ярина гэж ингэж найдаж байгаа. Дээр нь булангийн орнуудаас Иран, Ирак, Кувейт, Египетээс Монголоос хонины мах авна гэсэн саналууд ирчихсэн байгаа. Тэгэхээр дамжин өнгөрөх тээврийн асуудлыг ОХУ, Хятад улстай бид аятайхан шийдэж чадах юм бол махны экспортын асуудал нааштай шийдэгдэх болов уу гэж бодож байгаа. Тэгэхдээ гол шийдвэрлэх ганц арга нь бол гадны маш сайн хөрөнгө оруулалттай махны үйлдвэр оруулж ирээд түүгээрээ дамжуулж махаа экспортлох тухай асуудал байвал илүү хурдтай илүү зөв олон улсын жишгээрээ шийдэгдэх юм байна гэж ойлгож байгаа. 

Ж.Ганбаатар: - Нарантуяа гишүүний микрофоныг өгье.


З.Нарантуяа: - Мах сүүний аян гээд байгаа шүү дээ. Саяын таны ярьдаг гаднын сайн том махны үйлдвэр оруулж ирж байж хамтруулж байж гаргавал илүү үр дүнд хүрэх гэж байна шүү дээ. Тэгэхээр наадах чинь мах сүүний аянтайгаа яаж нийцэж байгаа юм бэ, махны аяны хүрээнд тодорхой тэгж ярьсан Монголд хамтарсан үйлдвэр байгуулъя гэсэн юм байгаа юу нэгдүгээрт. 

Хоёрдугаарт, би түрүүн асуух гээд мартчихжээ. Японтой байгуулсан эдийн засгийн түншлэлийн хэлэлцээр байгаа шүү дээ. Үүний хүрээнд чинь бид маш олон зүйлийг нааш цааш гаргах байгаа. Энэ ажил хир зэрэг явж байна вэ? Тэрийг энэ хэлэлцээрийн хүрээнд гаргах бэлэн бүтээгдэхүүнүүдийн тоо хэмжээ ширхэг ангилал судалсан зүйлүүд байна уу та бүхэнд. 


Ж.Ганбаатар: - 2 дугаар микрофон өгье. 

П.Сэргэлэн: - Махны экспортын чиглэлээр мах сүүний аяны хүрээнд орчихсон байгаа. Махаа экспортлох хүрээнд бид гаднын хөрөнгө оруулагчтай хамтарч махны үйлдвэр байгуулах чиглэлээр тодорхой ажлуудыг хийж байгаа. Жишээлбэл, сая Ерөнхий сайдын Хятадад хийсэн айлчлалын хүрээнд Өвөрхангай аймаг Хятадын нэг үйлдвэртэй хамтарсан үйлдвэр барих гэрээнд гарын үсэг зурсан. Энэ бол анхны ажлын эхлэл болж яваа. Гадны махны үйлдвэрүүдээс Монгол Улсад  хамтарсан үйлдвэр барья гэдэг саналууд манай бизнес эрхлэгчдэд нэлээд ирсэн байгаа гэдгийг бид бас мэдэж байгаа. Энэ чиглэлийг Засгийн газар дэмжинэ гэж бодож байгаа. Дээр нь Засгийн газар Дэлхийн банктай хамтраад махны экспортыг дэмжих чиглэлийн бодлогын арга хэмжээ авч хэрэгжүүлэхээр болсон. Үүндээ махны үйлдвэрүүдийн чанар стандартыг олон улсын стандартад нийцүүлэх чиглэлд дэлхийн банктай хамтарсан төслүүдийг хэрэгжүүлнэ гэж бодож байгаа. 

Удахгүй Хүнс, хөдөө аж ахуйн яамнаас Засгийн газарт тодорхой саналыг тавина гэж бодож байгаа юм. 

Ж.Ганбаатар: - Бат-Эрдэнэ гишүүн асуултаа асууя. Нарантуяа гишүүний асуултыг Бат-Эрдэнэ гишүүний асуултыг хариулахдаа хариулаарай. 

Ж.Бат-Эрдэнэ: - Түрүүн таны ярьсантай холбогдуулаад түүнээс яриагаа эхэлье л гэж бодоод байна л даа. Гурван өндөг импортоор оруулж ирж байгаа компанийг дэмжих үү, 30 өндөгний үйлдвэр, тахианы аж ахуй нэгжээ дэмжих үү? 30 нэгжийн чинь ар талд хэдэн хүн ажилтай байгаа билээ, ДНБ-ий үйлдвэрлэл хэд болох вэ эндээс нь бодож ажлаа эхэлмээр байна сайдаа.

Би энэ түрүүн Болорчулуун гишүүний яриад байгаа Японы цагаан будааны асуудлыг энд тэнд яриад яваад байгаа юм. Үнэхээр цагаан будаагаа хямдхан оруулж ирж идэх юм уу, импортоор оруулж ирдэг нэг компанийг дэмжих юм уу, эсвэл нийт үнэтэй будаа яаж байгаа будаагаар амьдарч байгаа будаа тариалж байгаа иргэдээ дэмжих юм уу гэдэг өнцгөөс нь харж бид нар ажилламаар байгаа юм. Хэдүүлээ жаал зүйлд толгойгоо гашилгамаар байна шүү дээ. Яаж энэ олон ажилгүй байгаа хүмүүсийг ажилтай болгох юм бэ? Яг юу гарт нь бариулчихвал тэр нь зах зээл нь болчих юм бэ цаад талдаа. Бид зах зээлээ гаргаж өгөх юм бэ? Бид нар зах зээл эхэлснээс хойш жижиг дунд үйлдвэрлэлийг маш их ярилаа. Миний мэдэхийн ширээ сандал хийгээд болсон болоогүй юм зах зээл дээр зараад гурван хүнд зээл өгөөд 3-аас 2 нь дампуураад нэг нь үлдээд болсон болоогүй ширээ сандал хийгээд явж байгаа хүмүүс зөндөө байгаа шүү дээ. 


Бойтог, хантааз хийгээд зүгээр зах дээр аваачиж зарах хэмжээний ажиллаж байгаа ийм аж ахуй нэгжүүд зөндөө байгаа шүү дээ. Тэгвэл бид  нар цаашаа зах зээлтэй том аж ахуй руугаа тэр чигээр нь оруулъя л даа. Миний сэдээд явуулах гээд байгаа чацаргана байгаа. Би чацаргана яриад байгаа. Үнэхээр цаана том зах зээл байгаа бол хэдүүлээ зах зээлээ нээе. Тэгээд ажилгүй байгаа хүмүүс бүгдээрээ аймаг аймгаараа тариалаад тэр зохицуулалтыг нь хэдүүлээ хийж өгөөд тэгээд явъя. Энэ цагаан будаа гэдэгтэй чинь адилхан нэг зүйл байна гэж би хараад байгаа байхгүй юу. 


Нөгөөтэйгөөр ноолуурын асуудал байна. Ноолуур бас л хөдөө аж ахуйн бүтээгдэхүүн. Хаана л бол хаана гаргаж байгаа бүх л аймагт  ноолуур гарч байгаа. Тэгвэл бүх ноолуурынхаа зах зээлийг бариад ноолуур дээр ажиллаад дэлхийн 40 хувийг гаргаж байгаа том зах зээл дээр ажилласан шиг ажиллаад бүх анхаарлаа тийшээ төвлөрүүлчихмээр санагдаад байгаа юм. Шаардлагатай бол аймаг аймаг дээр нь ноолуур угаадаг үйлдвэрүүдийг нь байгуулаад түүхээ эдээ боловсруулах үйлдвэрүүдийг нь бий болгоод энэ Хятадаас орж байгаа ченжүүдийг тэнд нь газар газар нь дээр таслан зогсоогоод тэгээд угаасан ноолуураа гаргадаг болгоод. Дараагийн алхам нь ээрдэг юм уу яадаг юм бэ дараагийнх нь технологийг нь хийдэг болгоод мэдээж таны үед хийгдэх ажил биш л дээ. Энэ бол цаашаа урт хугацаанд хийгдэх ажил. 


Гэхдээ түрүүний ярьсан хэдүүлээ маш олон хүнийг ажилтай болгох өнцгөөс нь та өнөөдөр гаалийн татвартай нь зогсоогоод хийх зүйлээ хийчихвэл энэ салбар дээр хийж байгаа таны том ажил байхгүй юу. Маш том буянтай зөв ажлын эхлэл нь ингээд явж байгаа юм. Бид нар Засгийн газар болгон ийм ажлыг хийж чадахгүй болохоор өнөөдөр бид  нар гаднаас бүх зүйлээр хамааралтай, боов боорцог бүх юмаа гаднаас авч байдаг, Эрхүү Улан-Үдээс авч байдаг. Би өчигдөр Улан-Үдийн орж ирсэн боов боорцгийн шошгыг харж байсан казахаас ирсэн байна лээ шүү дээ. Казахаас Эрхүүгээр дамжаад тэгээд Монголд орж ирээд Номингийн бүх сүлжээгээр хөдөө зарагдаж байгаа байхгүй юу. Бид нар ичгэвтэр байна шүү дээ. Тэгвэл тэрийг нь гадна талд нь хаагаад өгье л дөө. Хаасан тохиолдолд энэ үйлдвэрлэл өөрөө хөгжөөд ирэхээр орлоготой болоод ирэхээр чанараа сайжруулна. Орлоготой болоод ирэхээр боодол саваа сайжруулна. Орлого ороод ирээд ажилчдаа өндөр цалинжуулна. Ажилчдаа сургана. Бүх юмны..


Ж.Ганбаатар: - Бат-Эрдэнэ гишүүний микрофоныг өгье.

Ж.Бат-Эрдэнэ: - Нийтээрээ хийж байгаа бизнест мэдээж мал аж ахуй. Үүн дээрээ хамаг анхаарлаа тавья. Мал аж ахуйгаас гарч байгаа бүтээгдэхүүн дээр анхаарлаа тавья. Хоёрдугаарт, хүнс дээр нөгөө сүүнийхээ аж ахуй, маш олон малчин сүүгээ өгөх бололцоо байгаа. Хангайн бүсүүдэд тэр тусмаа. Дээрээс нь чацарганы асуудал байна, махны асуудал байна. Тэгээд энэ хэдхэн зүйл уруу хэдүүлээ явъя л даа. Жижиг бизнесүүд чинь үнэхээр том зах зээл нээгдээд ирвэл ийшээ явна зах зээл. Гол бид нарын төрийн зохицуулалт юун дээр байх вэ гэхээр аль салбарыг нь илүү хөгжүүлэх юм бэ гэдгийг би хэлээд байгаа юм. Та бид хоёр Мар гээд яриад байсан шүү дээ газар зүй. Түүн шигээ одоо боллоо. Энэ энэ мебелийн үйлдвэрлэлийг зогсооё. Энэ хангалттай. Одоо үүн рүү оръё. Тэр тусмаа жижиг дунд үйлдвэрлэл дээр бол яг энэ салбарыг ийм хэмжээнд хүрэх ийм зохицуулалтыг л..


Ж.Ганбаатар: - Сайдын микрофоныг өгье 2.


П.Сэргэлэн: - Бат-Эрдэнэ гишүүний асуултад хариулъя. Би бол тантай санал нэг байгаа юм. Үндэсний үйлдвэрлэгчдэдээ дэмжих чиглэл дээр 100 хувь. Бидний явуулж байгаа бодлого ч тийм байгаа. Өндгөн дээр та бас ойлгосонгүй. Импортын татварыг нэмэх чиглэлээр бид нар саналаа өгчихсөн байгаа бүсчилж нэхэх. Баруун талаар үгүй байлаа гэхэд Сэлэнгэ, Замын-Үүд чиглэл дээр өндөгнийхөө татварыг нэмэх чиглэл дээр судалгааны ажлууд хийгдээд явчихсан байгаа. Үүнийг бид нар нэмэх чиглэлээр саналаа өгчихсөн явж байгаа. 


Дээр нь үндэсний үйлдвэрлэлийг хөгжүүлэх чиглэл дээр өнөөдрийн байгаа түвшний судалгаа хийгдэж дууссан. Үндэсний үйлдвэрлэлийн газрын зураг хийгдээд дууссан. Аль аймаг суманд ямар үйлдвэрлэл жижиг, дунд, том үйлдвэрлэл хийгээд ямар үр дүнд хүрсэн юм бэ? Өнөөдөр ямар нөхцөл байдалтай байгаа юм бэ гэдэг зураглал үндсэндээ хийгээд дууссан. 21:100 хөтөлбөр боловсрогдоод дууссан. Засгийн газарт өргөн барих гээд яамдаас санал аваад явж байгаа. 


Үндэсний үйлдвэрлэлийг хөгжүүлэх 21:100 хөтөлбөр дээр бид ямар аймаг суманд аль бүсэд ямар үйлдвэрлэл эрхлэх юм бэ гэдгээ тодорхойлж аваад тэгээд энэ чиглэл рүүгээ явна гэдэг байдлаар энэ хөтөлбөрөө батлаад Засгийн газарт оруулаад дараа нь Их Хурлаар оруулж хэлэлцүүлэхээр бэлтгэл ажлууд үндсэндээ хийгдээд дууссан. Судалгааны ажил дээр нэлээд цаг орсон. Аль аймагт ямар түүхий эд байгаа юм бэ, хил орчим нь хаана яаж ойрхон байгаа юм бэ, хүний нөөц нь юу байгаа юм бэ, түүхий эд нь юу байгаа юм бэ бүгдийг нь судалсан. Өмнө нь бидний гаргасан алдаа үүн дээрээс үндэслээд тооцоод үзэхэд ямар нэгэн урьдчилсан төлөвлөлтгүйгээр суурь судалгаагүйгээр бүгд энэ тэнд давхардаж олон үйлдвэрүүд байгуулаад бүгдээрээ үүд  хаалгаа бариад бие биеэ дампууруулсан ийм тохиолдол байгаа. 


Тэгэхээр одоо үндэсний үйлдвэрлэлийг хөгжүүлэхийн тулд бид төлөвлөгөөтэй явъя. Аль бүсэд ямар үйлдвэр барих вэ, махны үйлдвэр баруун бүс, зүүн бүс, төвийн бүсэд байх юм уу, эсвэл баруун бүсэд арав хорин махны үйлдвэр байгуулаад байхгүй болох юм уу, үүнийгээ бид нар тодорхойлж үндэсний үйлдвэрлэлийн 21:100 хөтөлбөр дээрээ маш тодорхой оруулсан. Үүнийг Засгийн газарт хэлэлцүүлээд ингээд Их Хуралдаа өргөн бариад явахад бид хаанаа ямар үйлдвэрлэлээ илүү бариад явах юм бэ, дээр нь зах зээл чинь хаана байгаа юм бэ, борлуулалтаа яаж хийх юм бэ гэдэг бүх юмнуудаа тооцоолоод энэ үйлдвэрлэлүүдээ аймаг улс орныхоо бүс нутгуудад тодорхой хуваарилж ангилж ингэж энэ үйлдвэрлэлүүдийг байгуулах чиглэлд анхаарч ажиллана гэж бодож байгаа. 


Зах зээлийн хувьд түрүүн Японы зах зээл дээр яах юм бэ гэж ярьж байгаа. Японы зах зээл овоо сайн нээгдэж байгаа. Япон чацаргана авъя гэж байгаа. Сүү сүүн бүтээгдэхүүн авъя гэж байгаа, төмс хүртэл худалдаж авъя гэж байгаа. Төмс авах гээд хүрээд ирчихсэн явж байгаа. Сүү сүүн бүтээгдэхүүн Японд 2020 оноос хойш бүр их нэмэгдэнэ. 2025 онд Японы сүүний фермерүүд үндсэндээ бараг тоо нь цөөрнө. Ажиллуулж байгаа хүмүүсийнх нь насжилт өндөр болсонтой холбоотой залуучууд нь нөгөө үнээтэй ноцолдох тухай асуудал байхгүй болсон учраас сүүнийх нь үйлдвэрлэл буурч байгаа юм. Тэгэхээр сүүний импорт  нэмэгдэнэ Японы. Тийм учраас манайд одоо энэ мах сүүний аяны үр дүн өгөөж зах зээл нь нээгдэх боломж талдаа гарч ирлээ гэж бид ойлгож болно. Бид Япон бяслаг экспортод гаргаад эхэлсэн, чацарганаа экспортод гаргаад эхэлсэн. Тэгэхээр Япон бол зах зээл овоо сайн нээгдэж эхэлж байгаа гэдгийг энд хэлье. Чацаргана хөтөлбөр маш их явна. Зах зээл нээгдсэн. Энэ чиглэлд ямар бодлогын арга хэмжээ авна. Сая Улсын Их Хурлын төсвийн тодотголоор манай 15 тэрбум төгрөг хасагдсан. 24 тэрбум төгрөг байгаа, мах сүүний аян, үйлдвэржилт 21:100, Атрын III гээд бүх юмандаа чүй чай хуваарилаад хүргэх чиглэл дээр яам ажиллаж байна. 


Уг нь 15 тэрбум төгрөг маань ороод ирчихсэн бол Атрын III дээр тэгээд тариалан эрхлэгчид том төслүүдээ дүнтэй дэмжээд явчих хэрэгтэй байгаа юм. Манай үзүүлж байгаа дэмжлэг хүнд дэмжлэг биш дараа болох хэмжээнд юм болж байгаа юм. Жаахан мөнгө өгөөд тэгээд хүүтэй нөгөөдөх нь богино хугацаанд үйл ажиллагаа явуулаад ашиг олно гэдэг байдал хөдөө аж ахуйн салбарт маш хүнд. 


Ж.Ганбаатар: - Зөв хариул, сайдын микрофоныг өгье.


П.Сэргэлэн: - Бидэнд судалгаа байгаа. Наад ном дээр чинь гараад бойтог хийгээд оймс хийгээд байгаа наад хүмүүс чинь 2-4 хүнтэй өрхийн үйлдвэрлэл явуулаад хил орчмын худалдаан дээр очиж худалдахаараа маш борлуулалттай байгаа юм. Наадуул чинь хөөрхийн амьтан өөрөө өөрийнхөө хэрэгцээг хангаад яваад байгаа юм. Төр тэр дээр нь тодорхой хэмжээнд санхүүгийн дэмжлэг боломж бололцоо, техник технологи өгч чадахгүй байгаа үед өрхийн үйлдвэрлэлийг бид тэгж шууд үгүйсгэж болохгүй байгаа юм гишүүнээ. 


Чацаргана хөтөлбөрийн бид ингэх шаардлага байна. Сүүлийн судалгаагаар наадахыг чинь Франц, Англичууд сонирхоод эхэлж байгаа байхгүй юу даа манай онцлогтой сайн бүтээгдэхүүн, экологийн бүтээгдэхүүн. Дээр нь жижиг дундаас зээл авсан хүмүүс эргээд мөнгөө төлж чадаж байгаа нь үндэсний жижиг үйлдвэрлэлтэй хүмүүс маш сайн мөнгөө төлөөд орлоготой амьдраад яваад байгаа юм. Үүнийг шууд үгүйсгэж болохгүй байгаад байгаа юм. Том юм руугаа явна. Том юм руу явахын тулд төрийн санхүүгийн дэмжлэг хэрэгтэй байна. Хамгийн том асуудал. 


Ж.Ганбаатар: - Баярлалаа Чинзориг гишүүн асуултаа асууя микрофоныг нь өгье. Чинзориг гишүүний микрофоныг нь өгье. 


С.Чинзориг: - Би асуухгүй даргаа. Санал солилцох байдлаар хэдэн зүйл хэлье. Асуулт аваад хариулт аваад ижилхэн зүйлүүд яригдах байх. Цаг хэмнэх үүднээс өөрийнхөө санал бодлыг хэлье. Би сайдын ярьж байгаатай ганц  хоёр зүйл дээр санал нэг байгаа юм. Энэ чинь намар билүү, өвөл билүү бид нар сонссон шүү дээ. Тэр дээр би бас ярьж байсан. Жижиг үйлдвэр хөгжүүлэхийг бодлогоор хөгжүүлмээр байгаа юм. Бүсчилж хөгжүүлмээр байгаа юм. Орон нутгийн тэр түүхий эд байгалийн баялгийнх нь материал дээр нь тулгуурлаад ажиллах хүчнийх нь нөөц дээр нь тулгуурлаад  хаана ямар үйлдвэр хөгжүүлэх вэ гэдэг бодлогоо гаргахгүй бол одоо манайхан төсөл өгсөнд нь бичиг өгөөд энэ нь үр дүнгүй болоод давхардаад байгаа. Бид үүнийг бодлоготой болгох гэж байгаа чиглүүлэх гэж байгаа нь зөв зүйтэй алхам гэж бодож байна. 


Хоёр дахь асуудал нь бидний байнгын ярьдаг маргааш Байнгын хороогоор ярилцана үндсэн чиглэл. Үүн дээр бидний ганц ярих юм 21:100 хөтөлбөр юм. Түүнтэй холбоотой юмыг яаралтай эхлүүлэх хэрэгтэй. Манай засгийнхан хөтөлбөр хийх гэж байгаа, сургалт хийж байгаа, чадавх бэхжүүлэх гэж байгаа гэсэн юм яриад удаад байж болохгүй юм. Үүнийг түргэн ажил  хэрэг болгомоор байгаа юм. Хугацаа маш их явж байгаа.


Гурав дахь нь бид нар үйлдвэрлэл эрхлэгчдийг чадавх бэхжүүлэх, мэдээлэл зөвлөгөө өгдөг нэгдсэн том үйлчилгээтэй болмоор байгаа юм л даа. Ялангуяа гадаадын зах зээлийн талаар мэдээлэл өгдөг, орчин үеийн техник технологийн талаархи мэдээлэл өгдөг. Зөвлөн туслах чиглэлийн ялангуяа манай хөдөө орон нутагт жижиг дунд үйлдвэр эрхэлье гэж байгаа нөхөд бол үйлдвэр эрхэлье гэж бодоод байгаа болохоос төсөл яаж бичихээ мэдэхгүй шахуу хүмүүс зөндөө байгаа шүү дээ. Ийм хүмүүс чадавх бэхжүүлэх чиглэлийн сургалт өгдөг, мэдээлэл өгдөг ийм цоо шинэ төрлийн үйлчилгээг бий болгомоор байгаа юм. Хөдөө иргэдийн зах зээлтэй холбогдож өгөх асуудалд нэлээн сайн анхаармаар байгаа юм.


Хоёр дахь асуудал нь жижиг дунд үйлдвэрлэлийг хөгжүүлэх, үйлдвэрлэлийг хөгжүүлэхтэй холбоотой та бүхэнд ажиллах хүчний нөөц, чадавхтай холбож баймаар байна. Ялангуяа Хөдөлмөрийн яамтайгаа нэлээн бодлого уялдуулмаар байна.  МСҮТ төгсөж байгаа маш олон хүүхэд байна. Их дээд сургууль төгсөж байгаа чадавх бий болчихсон ийм хүмүүст тулгуурлаж тэдгээрийг түшиглэх замаар гадаадад ажиллаж байгаад тодорхой хэмжээний ажиллах хүчтэй, ажилтантай ажил олгогчтой харьцаад сурчихсан, техник технологи эзэмшээд сурчихсан, урьдчилж чадвар эзэмшээд ирж байгаа ийм хүмүүст түшиглэж жижиг дунд үйлдвэрлэл хөгжүүлэх бодлогоо боловсруулдаг ийм холбоос чухал байгаа юм. Энэ зүйлүүдийг цаашдаа анхаармаар байгаа юм. Хоёр дахь асуудал түрүүн Болорчулуун гишүүн ярина лээ. Борлуулалтад нь нэлээн анхаардаг юм байна лээ шүү дээ бусад орнууд. Төр хариуцаад жижиг дунд үйлдвэрийн борлуулалтыг хариуцаад явдаг. Дээр ноь жижиг дунд үйлдвэрлэл эрхэлж байгаа худалдааны хүмүүс ч гэсэн орон байрны хүртээмж маш бага байдаг. Бага түрээсийн төлбөртэй орон байраар хангах тухай асуудал ч гэсэн бодлогодоо оруулж өгмөөр байгаа юм. 


Тэгэхгүй бол орон байр олддоггүй тэгээд түрээсийн төлбөрт баригдаад дуусаж байгаа юм. Суманд бол сайд минь ажлын байр бий болгож байгаа, орлого бий болгож байгаа нь гуанз нэртэй гэрийн гуанз ганц хоёр үсчин тэгээд хэдэн ТҮЦ байна шүү дээ. Тэгэхээр орон нутагт яаж иргэдийг ажлын байртай, суманд хэмжээнд иргэдийг ажлын байраар хангах вэ, орлоготой болгох гэдэгэ юмыг анхаармаар байгаа юм. Бид нар сум болгонд жижиг дунд үйлдвэр байгуулна гээд энэ бүтэхгүй. Сумандаа иргэдийг орлоготой болгож байгаа, ганц нэг хүн ажлын байртай болгож байгаа тэр худалдаа эрхлэгчдийг..


Ж.Ганбаатар: - Чинзориг гишүүний микрофоныг нь өгөөрэй. Үйлчилгээ эрхлэгчдийг бодлогоор дэмжих юм өгүүлэгдээд байгаа юм. Цаашдаа нийтийн хоол худалдаа гэж 20 гаруй жил ямар ч төрийн удирдлагагүй зохицуулалтгүй эрх зүйн орчингүй явж ирлээ шүү дээ. Энэ асуудлаа яаралтай хууль эрх зүйн орчныг нь бүрдүүлээд орон нутагт худалдаа нийтийн ахуйн үйлчилгээ, нийтийн хоолны чиглэлийн үйлчилгээг бодитойгоор дэмждэг, дэмжлэг үзүүлдэг ийм бодлого руу ормоор байгаа юм. 


Хөдөө аж ахуйн бүтээгдэхүүнийг үнэтэй болгох асуудлаа тодорхой дуугармаар байгаа юм сайдаа. Бусад орнуудад тодорхой хэмжээнд хөдөө аж ахуйн гаралтай бүтээгдэхүүн чинь улс нь өөрөө худалдаж аваад борлуулалтаа төр  хариуцдаг юм байна лээ шүү дээ. Тийм тогтолцоо руу орохгүй бол манайх ерөөсөө мал аж ахуйн бүтээгдэхүүн чинь үнэтэй болохгүй. Үүнийгээ дагаад эрсдэлийн сан байгуулах асуудал нь юу болж байгаа вэ? Иймэрхүү тодорхой юмнуудыг та бүхэн маань 2018 онд дуугармаар байна. Бид нар ч гэсэн яг хэлж байгаа чиглэлээр  нь би..


Ж.Ганбаатар: - Сайд хариулах уу? 


П.Сэргэлэн: - Чинзориг гишүүний саналтай санал нэг байна. Манай яамны зүгээс түүхий эд бэлтгэлийн тогтолцоог эргэж сэргээх асуудлыг судлаад үндсэндээ ажлын хэсэг гараад судалгааны байгууллагууд маань ажиллаад манай бодлогын газар дээр ирчихсэн байгаа. Ерөөсөө бид хөдөө аж ахуйн гаралтай бүтээгдэхүүнээ цуглуулж авч чаддаггүй. Гадаад дотоодын ченжүүд аваад тэгээд 70, 80 хувийг нь шууд экспортлоод гаргаад явдаг ийм тохиолдол байгаа юм. Тэгэхээр бид мах махан бүтээгдэхүүн, сүү сүүн бүтээгдэхүүн, арьс шир ноос ноолуур энэ түүхий эдийг бэлтгэж нийлүүлж нэг цонхоор худалддаг түүхий эд бэлтгэлийн тогтолцоог эргэж сэргээх гэж байгаа юм. Энэ асуудлыг бид удахгүй оруулж ирнэ. Энэ судалгааны түвшинд хийгдээд үндсэндээ ажил нь дуусаад та бүхэнд танилцуулна гэж бодож төлөвлөж байгаа. Үүнийгээ яг түрүүний таны хэлдгээр нэг цонхоор борлуулдаг. Тэгээд үүнийгээ хөдөө орон нутгийн суманд байгаа улсууд маань тодорхой хэмжээгээр ажлын байраар хангагдана. Арьс шир, ноос ноолуураа цуглуулна. Арьс ширээ давсалж хатааж янзалж бэлтгэнэ гээд хуучин худалдаа бэлтгэлийн системийн тогтолцоог эргэж байгуулах энэ чиглэл рүү анхааръя. Гэхдээ энэ нь яг бизнесийнхээ зориулалтаар байж байхаар ингэж бид төслөө бэлдсэн байгаа. Үүнийгээ та бүхэнд танилцуулна гэж бодож байна. Түрүүн асуултад хариулахдаа дутуу орхисон байна. 


Ноолуур хөтөлбөрийг бид нар үндсэндээ боловсруулаад дуусаж байгаа Бат-Эрдэнэ гишүүнээ. Бид нар дэлхийн зах зээл дээр ноолуураа яаж борлуулах юм бэ? Өнөөдөр Монгол Улс эхлээд ноолуур гаргахдаа 104, 105 мянга хүрсэн одоо 85 мянгатай явж байна. Түүхий эд. Үүнийгээ бид угаагаад хагас боловсруулаад гаргахад 185 мянган төгрөг болох зах зээлийн үнэ. Тэгэхээр энэ чиглэл рүүгээ анхааръя. Ноолуураа өөрсдөө хурааж хумьж авъя. Тэгээд үндэснийхээ үйлдвэрлэгчдийг түүхий эд ноолуураар нь бүрэн хангаад тэгээд үлдсэн хувийг нь зах зээлд гаргаж худалдаж борлуулах ийм чиглэлтэй ноолуур хөтөлбөрийг боловсруулаад дуусаж байгаа гэдгийг та бүхэндээ хэлье. 

Ж.Ганбаатар: - Гишүүддээ баярлалаа. Би ганц хоёр асуулт асууя.


Ер нь зарим зүйлүүд Байнгын хороогоор яригдах хэмжээний том зүйлүүд ярилаа. Тэгээд би зээлийн сангийн дарга Мөнгөнцэцэг даргаас ямар үйлдвэрлэлийн зээлүүдийг түлхүү олгож байна вэ? Зээлийн дээд хэмжээ болоод доод хэмжээг нь хэлбэл, сая олгож байгаа зээлийн дээд хэмжээ нь хэд байсан юм бэ?  Мөн доод хэмжээ нь хэд байсан юм бэ? Хэдэн хувийг нь яам өөрөө олгоод байна вэ, өөрөө олгож байгаа тохиолдол байна уу? Хэдэн хувийг нь банкаар явуулаад байна вэ гэдэг дээр тодорхой харьцуулалт хүсье.


Мөн эргэн төлөлтийн асуудлыг бас өмнөх жилүүдтэй харьцуулаад хэлбэл сайн байна. Сайд үүн дээр хариулбал сайн байна. Эргэн төлөлт гэдгийг ойлгож байгаа байх гэж бодож байна.


Би сайдад хоёр асуулт тавихад саяын ярьж байгаа зүйлүүд санал нэг байна. Импортын татварыг нэмэх, төр худалдан авалтыг дэмжих энэ зүйлүүд дээр тодорхой ахиц гаргах талаас хүч чармайлт гаргаж ажиллая. Дэд хороо дэмжье, яам өөрөө бас санал болгоод яваарай гэдэг дээр. Жижиг дунд үйлдвэрлэлийн дэд хорооны хурал болж байгаа. Жижиг дунд үйлдвэрлэл гэдгийг зээлээр дэмжих гэдгээсээ илүү нөгөө талаасаа ажлын байраар хангаж байгаа тэр хүмүүсийг дэмжинэ гэдэг дээр томьёоллоороо гаргаарай. Тэгэхгүйгээр зөвхөн зээлээр дэмжинэ гэдэг томьёолол зөвхөн нэг талдаа яваад байгаа. Арван ажлын байртай хүнийг тавь болгох, тавийг нь 100 болгох, 100 ажлын байраар хангаж байгаа жижиг дунд үйлдвэрлэгчдийг яаж урамшуулах вэ гэдгээ тэр углуургаа бодвол зээлээр дэмжинэ гэсэн углуурга Монгол Улсын өнөөгийн эдийн засгийн байдалтай нийцэхгүй байгаа юм уу, нийцэхгүй юу байх вэ дээ бүх талаар зохицохгүй байгаа юм уу гэж бодож байгаа.


Та Элчин сайдын яамдтай тулж  ажилламаар байгаа юм. Би арван Элчин сайдад тавигдахад нь үүрэг даалгавар авсан хариу өгнө гэсэн. Тэгээд тэд нарыгаа эргэж шахмаар байна. 


Элчин сайд нар жижиг дундыг дэмжих талаар дараа жил ийм дарга ирнэ, ийм дарга ирнэ гээд сууж байх биш, уг нь жижиг дундыг дэмжих талаар Элчин сайд нар дорвитой юм хиймээр байгаа юм даа. Элчин сайдын яамдыг шахмаар байна. Дэд хороо, яам арай өөр чиглэлд ажиллуулмаар байна. Коммунист юу байх вэ дээ, өнгөрсөн хорин хэдэн жилийн өмнөхтэйгөө адилхан ажиллаад байх шиг санагдаад байгаа юм даа. Энэ 4 жилдээ амжаад гадны томоохон компанийн үйлдвэрлэлийн салбарыг Монголд зарах гэж байгаа барааны биш шүү дээ. Гадагшаа гаргах гэж байгаа Бангладеш, Вьетнамд хөгжөөд байгаа тэр зүйлийг Монголд ядаж ганц хоёрыг нь ч гэсэн та бид нар хиймээр санагддаг юм даа. Том компанийн салбарыг нээгээд ганц нэг үйлдвэрлэл эрхлээд, манай боломжийг ашиглаад Европ руу бараа экспортолж болж байна, саяын ярьж байгаа Япон  руу болж байна шүү дээ. Саяын гишүүдийн хэлж байгаатай давхцаад ярьж байгаа шүү. Би тэрийг нь үгүйсгэж байгаа юм биш. Тэгэхээр гишүүдийнх дээр нэмээд сайд маань энэ талаар нэлээн сайн, гадны томоохон компаниудыг гуй л даа. Гуйгаад манайд салбар үйлдвэрлэлээ байгуулаач. Тэгээд Япон руу экспортлооч Монголд үйлдвэрлэв гээд хаягаа тавиад. Европ уруу экспортлооч. Үүнийг харуулах юм бол араас нь олон хүн ороод ирэх магадлалтай. Ингээд мэдэхгүй нэг ч үйлдвэрлэл байхгүй учраас бэрхшээлээс зугтаад байгаа юмнууд байгаа шүү дээ. Тантай хамт бид нар тохирсон байгаа Бангладеш, Вьетнамаар явъя гэж дэд хорооныхон маань идэвхтэй оролцох байх. 


Тэгээд гишүүдэд хэлэхэд дараагийн жижиг дунд үйлдвэрлэлийн тухай хууль дээр нэлээн чухал юмнууд яригдах учраас гишүүд сууж байгаад саналаа өгвөл сайн байна гэж хэлье. Үзэсгэлэнгийн хувьд бол үзэсгэлэн үр дүнтэй шүү. Германы болоод Австри, Швейцарын өрхийн үйлдвэрлэлүүдийг харж байхад үзэсгэлэн дээр бүх юмаа хийдэг юм байна лээ. Үзэсгэлэн дээр бүх юмаа танилцуулдаг, үзэсгэлэн дээр бүх хүмүүс нь ирдэг. 200, 300 жил үүнийгээ дагнаад сурчихсан. Тэгэхээр тэнд очоод өөрсдийгөө танилцуулаад гэхдээ юмнаас шантраад хэрэггүй шүү дээ. Зарим дарга нар ингэдэг юм байна лээ. Жижиг дунд дэмжээд хэрэггүй дээ. Явж бараг мөнгө оруулсаар дэмий юм байна лээ дээ, хөгждөггүй юм байна лээ. Үгүй шүү жижиг дунд хөгжиж байгаа. Барилгын чиглэлд маш сайн хөгжиж байгаа. Хүнсний үйлдвэрлэлийн чиглэлд ч гэсэн хөгжиж байгаа. Одоо барилгын чиглэлд арматур, хөөс, цемент дотор талын будаг эмульс маш сайн хөгжсөн шүү. Бид нар байгаа юмаа харахгүй байж болохгүй. Жижиг дунд руу орж байгаа мөнгө оффшор руу явна гэж байхгүй шүү дээ. Тэндээ эргэнэ. Аваад дампуурч байгаа ч гэсэн ямар нэгэн байдлаар эргэж байгаа. Тэгэхээр жижиг дундаа бид Засгийн газарт сайн ойлгуулах хэрэгтэй. Тэр рүү мөнгө сайн хийж байх хэрэгтэй. Ер нь жижиг дундын асуудлыг уйгагүй хөөцөлдөх ёстой доо. 


Ингээд хуульд агентлаг байж байдаг сайдаа. Тэгэхэд Дондогдорж даргын хэлтэс чинь 7-8 хүнтэй билүү? Ингээд ийм хүнээр ажлаа явуулах гээд сууж байдаг. Би агентлаг байгуулах талаар сайн шахна гэж бодож байгаа. Жижиг дундын асуудлаар агентлаг байгуулъя. Мэдээж яамнаас гараад явахгүй таны мэдлээс гарахгүй. Таны мэдэлд байна. Тэгэхээр яг агентлагийн хэмжээнд үйл ажиллагаагаа явуулах ёстой. Та хэллээ шүү дээ 700 хэдэн мянган хүн байна шүү дээ. Энэ хүмүүст долоо наймхан хэлтэс сууж байж болохгүй шүү дээ. Тэгэхээр хуульд байгаа заалтаа хэрэгжүүлэх ёстой. Энэ талаар шахах ёстой байх гэж бодож байна. Тэр гаднын үзэсгэлэнгүүд дээр оролцуулах асуудлыг улиг домог болсон. Очоод үр дүнгүй юм үгүй шүү. Энэ үр дүнгээ өгч байгаа шүү. 


Ер нь бид нар гишүүдийн нүдийг жаахан онгойлгомоор юм шиг байгаа юм. Жижиг дундын сайн ажиллаж байгаа салбаруудыг би ярианыхаа эхэнд хэлсэн шүү дээ үзүүлэх хэрэгтэй үлгэр жишээ явж байгаа. Тэгэхгүйгээр зарим юмнуудаа сайн мэдэхгүй байх шиг байгаа юм. Мэдээлэлгүй байгаа юм мэдэхгүй юу байх вэ уучлаарай. Мэдээллээр хангаж өгье. Жижиг дундын салбарууд үлгэр жишээ явж байгаа шүү гэдгийг хэлье. Хууль дээр нэлээн чухал зүйлүүд яригдана. 


Минийх дуусдаггүй юм уу? Сайдын микрофоныг өгөөрэй.


П.Сэргэлэн: - Жижиг дунд үйлдвэрлэл эрхлэгчдийг үзэсгэлэнд оролцуулах чиглэлээр бид анхаарч байгаа. Энэ намраас эхлээд хэд хэдэн үзэсгэлэнг төлөвлөсөн байгаа. Үзэсгэлэнд оролцоход бол улс орны эдийн засагтай холбоотой төсөв мөнгөний асуудал нэлээн яригддаг. Саяхан бид оны эхэнд Германд ногоон долоон хоногийн үзэсгэлэнд оролцуулах гээд манай хэдэн аж ахуй нэгжүүд ярьж байгаад санхүү хөрөнгө мөнгөний бололцооноос эхлээд бараг 17, 18 аж ахуй нэгж байснаа сүүлдээ гурав дөрөв үлдээд тэгээд бараг яваагүй шахуу болоод ингээд үлдсэн. Үзэсгэлэнд оролцох хүмүүсийн санхүүгийн асуудлыг, хөрөнгө мөнгөний асуудлыг шийдэх асуудал нэлээн хүнд асуудал болоод байгаа юм. Японд, Америкт, Хятадад бас том үзэсгэлэнд оролцохоор үндсэндээ төлөвлөсөн. Хятадад Өвөр монголд том үзэсгэлэн байгаа юм байна лээ. Үүнийг хоёр талаасаа ажлын хэсэг гараад ажилдаа орчихсон явж байгаа. 


Жижиг дунд үйлдвэрлэлийн зээлийг манай жижиг дунд үйлдвэрлэлийн сан олгож байгаа. 2017 онд энэ сангаас олгосон. Энэ Засгийн газрын мөрийн хөтөлбөрт орсон томоохон бодлогыг хэрэгжүүлэх зорилготой. Мах сүү, Атрын III, одоо батлагдах гэж байгаа үйлдвэрлэл 21:100, мал эрүүлжүүлэх үндэсний хөтөлбөрийн хүрээнд үйл ажиллагаа явуулах аж ахуй нэгжүүдэд бодлогын тодорхой зээлүүдийг олгож явсан. 


Зээлийн дээд хэмжээ 2 тэрбум байгаа. Он гарснаас хойш олгосон зээлүүдийг харахад 2 тэрбумаар авсан 6 аж ахуй нэгж бий. Түүнээс бусад нь бага хэмжээтэй 20 сая төгрөгийн ийм байна. Сүү, мах, газар тариалан, тэжээлийн үйлдвэрлэл, хүнс, барилгын материалын үйлдвэрлэлийн юмнууд бас  нэлээн түлхүү орж ирж байгаа. Жижиг дунд үйлдвэрлэлийн зээлийн эргэн төлөлт маш сайн явж байгаа 95 хувьтай явж байгаа. 


Одоо жижиг дунд үйлдвэрлэлийн зээл олгох журам сая  нэг сар вэб сайтад тавигдаж санал аваад одоо эцсийн байдлаар батлагдах гэж байна. Үүгээр бол шууд болон банкаар дамжуулж олгоно гэж байгаа юм. Бодлогын зээлээ шууд олгоно гэж үзэж байгаа. 


Ж.Ганбаатар: - 3 дугаар микрофоныг өгье.


О.Мөнгөнцэцэг: - Одоо яг хэлэлцэгдэж байгаа журам дээр тухайн орж ирсэн эх үүсвэртэй тааруулаад төсөл сонгон шалгаруулах хорооны гишүүд сайдтай зөвлөлдсөний үндсэн дээр тухайн эх үүсвэрийн хэдэн хувийг бодлогын буюу сангаас олгох уу, хэдэн хувийг арилжааны банкаар олгох уу гэдгийг тухайн эх үүсвэр тус бүр дээрээ шийдээд явна гэсэн заалт орсон байгаа. Яг одоо тэдэн хувь гэсэн тодорхойлсон тоо байхгүй байгаа. Манай төсөл сонгон шалгаруулах зээл олгох журмаар. Орон нутагт бас юутай адилхан л даа эх үүсвэр хэдэн төгрөг орж ирнэ, тухайн үедээ эх үүсвэрийн хэдэн хувийг орон нутагт шилжүүлэх вэ, хэдэн хувийг Улаанбаатарт үлдээх вэ гэдгийг бас л төсвийн ерөнхийлөн захирагч өөрөө холбогдох байгууллагуудтай хамтран шийд гаргаж байгаа. 


Ж.Ганбаатар: - Хууль яригдахаар энэ журмыг хууль дотроо яриад явж болох байх. Тэгэхээр бид нар наад журмаа өгөөд бид бас танилцуулаад тодорхой саналуудаа, түрүүний сайдын хэлсэн дээр бид саналаа боловсруулаад өгье гишүүдээс тодорхой саналуудыг аваад. Хариулаад болсон уу? Саналтай гишүүд байна уу? Санал хэлэх гишүүд. Бат-Эрдэнэ гишүүнээр тасаллаа, Оюунчимэг гишүүнээр тасаллаа. Чинзориг гишүүн саналаа хэлье. 


С.Чинзориг: - Би ч санал гээд юу байх вэ, дараагаар нь бид нар жижиг дунд үйлдвэрийн тухай хуульд нь асуудал ярихдаа анхааръя. Хууль дээр Хөдөлмөрийн яаманд байхад жижиг дунд үйлдвэртэй холбоотой юмыг жижиг дунд үйлдвэр гэдэг тодорхойлолт дотор чинь өрхийн  аж ахуй эрхлэгч, нөхөрлөл, хоршоолол эрхлэгч бүгд ороод яваад байгаа юм. Тийм биз Сэргэлэн сайдаа. 


Тэгэхээр одоо жижиг дунд үйлдвэрийг хөдөө аж ахуйн яаманд байгаа учраас алийг нь хөдөлмөр эрхлэлтийг дэмжих хуулиар зохицуулах уу, хөдөлмөр эрхлэлтийг дэмжих чиглэлээр дэмжлэг үзүүлж явах вэ, аль чиглэлээр үйл ажиллагаа явуулж байгаад нь хувиа хөдөлмөр эрхлэгч байх юм уу, өрхийн нөхөрлөл, хоршоолол эрхлэгчийн хэнд нь жижиг дунд үйлдвэрлэлийн дэмжлэг үзүүлж байх вэ гээд нэлээд заагтай болгомоор байгаа юм. Тэгэхгүйгээр хоёр газар аль аль нь хэрэгжүүлэх ёстой юм шиг уялдахгүй яваад байгаа юмнууд байгаа. 


Хоёр дахь асуудал нь асуухад түрүүн би ярьж байгаад хэлээгүй юм. Оны эцсээр та нар чинь шууд зээл олгосон шүү дээ, эхээр билүү. Тэр хүмүүс яриад байгаа чинь 10 хувь гэнэ үү, 20 хувийг олгоогүй явсан. Тэр нь хэзээ олгогдох юм бол гэсэн ийм асуудал ярьдаг юм байна лээ. Тэр нөхөж олгогдох юм уу, оногдсон нь дуусаж байгаа юм уу, үгүй юм уу. 


Хоёрдугаарт, би аль болохоор орон нутагтаа төсөл нь сонгон шалгаруулалт нь явагдах нь зүйтэй дээ. Яам дээр бол олон том төслүүд хэрэгжүүлээд байх ач холбогдол хэр байдаг юм бэ. Бадамжунай сайдын үеэс ийм практик яваад сард 500 билүү, 1 тэрбум 500-аас дээш билүү яам дээр өгдөг гээд ийм юм яваад байгаа. Аль болохоор орон нутаг руугаа эрхийг шилжүүлээд орон нутаг нь тэр бодлогоо зээлээ олгодог зарчмаар явбал зөв юм болов уу гэж боддог. Энэ жижиг дунд үйлдвэрийн сангийн дарга юм уу, захирал юм уу чи хэн билээ? Миний дүү чи ажил хийж байгаа бол утас авч байгаарай. Би юм тодруулах гээд өөрийн чинь утсыг тийм хүүхэд байдаг гэхээр нь утсыг нь олоод 991126-тай утас байсан байх хоёр гурван удаа залгаж үзсэн. Ерөөсөө авдаггүй төрийн ажил хийж байгаа хүмүүс, эргээд холбогдоод төрийн ажил хийж байгаа юм чинь хэн бэ, ямар асуудал ярих гэсэн юм бэ, яах гэсэн юм бэ гээд ярьдаг тийм ч юм байхгүй сонин хүүхэд вэ гэж бодож байсан юм. Чи цаашдаа анхаарч ажиллах хэрэгтэй шүү. Хүн утасдаж байхад утсаа авахгүй, хариу өгөхгүй. Төрийн ажлыг тэгж хийж болохгүй л дээ. 


Ж.Ганбаатар: - Бат-Эрдэнэ гишүүн саналаа хэлье.


Ж.Бат-Эрдэнэ: - Гол асуудлаа түрүүн ярьсан. Сэргэлэн сайд бид нар хоорондоо санал нэг байгаа. Гол нь энэ ажлуудаа яаралтай хурдан хиймээр байна. Ажиллах өнцгөө ард иргэдийнхээ өнцгөөс ажлын байр бий болгох өнцгөөс, орлоготой болох өнцгөөс олон иргэн нэг доор ажилтай болох, ажлын байрыг бий болгох гэсэн энэ өнцөгт хандуулж ажилламаар байна. Тэгээд сүүтэй холбоотой асуудлууд чацарганатай холбоотой асуудал, махтай  холбоотой, ноос ноолууртай холбоотой хэд хэдэн төлбөрүүд явж байгаа. Энэ хөтөлбөрүүдээ маш яаралтайгаар гаргамаар байна. Тэгээд гуравдугаарт, түрүүний жижиг дундтай холбоотой төлөвлөлтөө маш яаралтай гаргаж ирээд гаргаад яваач. Яг ямар үйлдвэрлэлийг бид нар нэн тэргүүнд хийх гэсэн энэ тал дээр анхаараад ажиллаарай. 


Ерөнхийдөө бид нар маш олон удаа санал солилцсон. Санал нэг байгаа. Одоо гялс ажил болгоод явах шаардлагатай юм шиг байгаа юм. 


Ж.Ганбаатар: - Бат-Эрдэнэ гишүүнд баярлалаа. Оюунчимэг гишүүн саналаа хэлье.


М.Оюунчимэг: - Манай жижиг үйлдвэрийн ажлын хэсэг хурал дөрөв дэхээ болж байна. Бид нар нэлээд  нарийн асуудлыг ярьж хэлэлцэж байгаа. Сайд өнөөдөр сууж байна. Би өөр хуралд ороод мэдээллийг сонссонгүй. Гэхдээ аваад сонсоно. Хамгийн гол нь бид нарын хурал дээр яригдаад байгаа зүйл бол жижиг дунд үйлдвэрлэл эрхлэгчдэдээ үнэхээр бодитоор дэмжсэн шиг дэмжээд энэ нь өөрөө Монголын эдийн засгийг тэлэх, хөгжих гол үндэс болдог гэдгийг яриад байгаа юм. Гэтэл танай яамны дэргэдэх Жижиг дунд үйлдвэрлэлийг дэмжих сангийн зээл бол зээл олгох байгууллага болсон болохоос биш яг жижиг дунд үйлдвэрлэл эрхлэгчид ажлын байр бий болгож байгаа энэ баялаг бүтээгчдээ дэмжээд цаашид эдийн засаг руу хүчтэй түрэн орж ирэх тийм ажил олгогчид болон хөгжүүлэх талын бодлого чинь байхгүй орхигдсон юм. Тэгээд жижиг дунд үйлдвэрийн зээл сүүлдээ танил талаараа том аж ахуй нэгжүүд рүү хүртэл очсон таны өмнөх Засгийн газрын үед зөндөө гарч байсан. 


Сая мах сүү гээд ярьж байхад Мах импекс юм уу Мах комбинат юм уу хэдэн өөрийн сайдын талын хүмүүсээ дэмжээд явсан гэдэг юм уу ерөнхийдөө бизнес цэцэглээд явсан байгаад байдаг шүү дээ. Би өөрөө жижиг дунд үйлдвэрийн зээлтэй холбоотой цуврал хэд хэдэн нэвтрүүлэг хийж байсан. Ямар асуудлууд тэр дотор байдлыг үнэхээр сайн мэднэ. Тийм учраас энэ ажлын  хэсэгт орж ажиллаж байгаа юм. Байдлыг сайн мэдэх учраас та нарын зарим хүмүүс шинээр ажиллаж байгаа байх. Тэр алдааг битгий давтаасай гэж харж байгаа юм. Одоо энэ гарах гэж байгаа шинэчилсэн найруулгын хууль өөрөө жижиг дунд үйлдвэрлэлийн орчныг капиталаар нь өөрчилсөн тийм хууль болгож гаргаж ирэх юмсан гэж бид нар бодоод байгаа юм. Мэдээж хууль гардгаараа гарна. Хууль гартал та нарын үйл ажиллагаа явагдана. Тэгэхээр жижиг дунд үйлдвэрлэлийн зээл очих ёстой эзэндээ очиж байна уу, хаагуур явж байна, яаж байна гэдэгт маш сайн хяналт тавьж ажиллах болно гэдгээ хэлье. 


Энд бид нар нэлээн сайн судалж байгаа. Наад зах нь бичил гэдэг дээр халамжийн чиглэлээр явж байгаа нэг хэсэг хүмүүс байгаад байдаг. Арав хорин хүнийг дээрээс нь өөр олон хүмүүсийг ажилтай болгоод жижиг дунд уруу орох чиглэлээр явж байгаа бичил зээлээр аваад яваад байдаг юмнууд гэр хороололд маш олон тийм компаниуд байдаг юм байна лээ. Тэгэхээр бид нар ажлын хэсгийнхэнд хэлсэн тийм ээ. Бичил гэдгээ зааглаад оруулаад ир. Бичил, жижиг, дунд үйлдвэрлэл эрхлэгчдэд гэдэгт ямар хүмүүс багтах, хэдэн мянган хүнийг ажлын байраар хангаж байвал тэрийг дэмжээд явах уу гэдэг юм уу, Монгол Улсын тогтвортой хөгжлийн үзэл баримтлалтайгаа уялдуулж аль салбарыг яаж дэмжих вэ, зээлийг эхлээд алинд нь түлхүү олгох гэдэг ч юм уу энэ бодлогууд цаашдаа хэрэгжиж явах ёстой шүү гэдэг дээр би хэлье.


Дараагийн хурал дээр Ганбаатар дарга хэлсэн. Бичил, жижиг үйлдвэрлэлээ тодорхой болгочих. Тэгээд 500 мянга байх уу, 1 тэрбум, 2.5 тэрбум гээд бид нарын өчигдрийн хурал дээр нэлээн яригдсан шүү дээ. Тэгэхээр жижиг дунд үйлдвэрлэл эрхлэгчдийн төсөв мөнгөн дээр хүртэл судалгаануудаа хурдан хийгээд ирээрэй гэсэн энэ ажлуудыг та түргэвчлээрэй. Ер нь танай яамтай холбоотой асуудлууд нэлээд их байгаа шүү. Энэ асуудалтай холбоотой биш учраас мэдээж сайдтай ярина Байнгын хорооны хурал дээр.

Ж.Ганбаатар: - Баярлалаа. Хоёрдугаар асуудал дууслаа. Сайдад баярлалаа. Гэхдээ сайд байж байгаарай. Жижиг дундынхаа хуулийнхаа талаар гишүүд бас өөр Байнгын хороо давхцаад байгаа яараад байна. Тэгэхээр жижиг дундын хуулийг ажлын хэсэг гарчихсан явж байгаа. Жижиг дундынхаа хуулийг нэлээн урт хугацаанд хэрэгждэг, нэлээн чамбай хууль болох талаар Хүнс, хөдөө аж ахуйн яам, Жижиг дундын дэд хороо мөн Эдийн засгийн байнгын хороо хамтраад ажлын хэсэг гарчихсан ажиллаж байгаа. Үүн дээр гишүүд маань нэлээн идэвхтэй оролцоорой гэж гишүүддээ уриалъя. 


Би танилцуулга хийе гэхээр нэлээн цаг авах юм шиг байна. Гол зүйл ийм байна. Хоёр гол зүйл байна. Гишүүд маань үүн дээр санал өгөөрэй гэж хүсье. Жижиг дундын үйлдвэрлэлийн тухай хуулийг эхлээд ер нь бол Элчин сайдын яамдтай уулзаж байхад Элчин сайдын яамдаас болоод судалгаанаас гарч ирсэн хариугаар ангилъя гэж байгаа юм. Өнөөдөр ямар ч ангилалгүй жижиг дунд гээд шууд том тогоо байгаа. Тэгэхээр бичил гэдгээ сая Чинзориг сайдын хэлснээр бичил гэдгээ Номтойбаяр сайдын яамнаас татаж авах уу гэдэг дээр шийдвэр гаргамаар байна. Тэгээд дараа нь жижиг гэдгээ тусад нь салгаад мөн дунд гэж ялгаад мэдээж өрсөлдөх чадвартай нь манай энэ хуульд үл хамаарна. Өрсөлдөх чадвартай том гэж хэлэх үү, том компаниудаа гэж ингээд дөрвөн ангилалтай явах юм. Гурван ангилал нь манай энэ хуульд хамаарагдах нь. Энэ тал дээр гишүүд саналаа хэлээч. Сайд юу гэж бодож байгаагаа хэлээч.


Мөн бичил гэдгийг би юу гэж томьёолж байна вэ гэхээр 50 сая хүртэлх орлоготой 1-9 ажилчинтай ийм жижиг дунд үйлдвэрлэлийг бичил гэнэ гэж үзэж байгаа юм жилийн орлого нь. Дунд гэдэг дээр болохоор 100 хүртэлх сая төгрөгийн бишээ, 500 сая хүртэлх жилийн орлоготой ажилчдын тоог нь хэл дээ. 50 хүртэлх ажилчинтай түрүүн би ажилчдын тоог 1-9 гэж хэлсэн байна. Дунд гэдэг дээр 200 хүртэл ажилчинтай 1.5 тэрбум төгрөгийн орлоготойг дунд гэж үзнэ гэж байгаа юм. Өчигдөр хоёр гурван удаа хуралдсан. Хуулийг би тараад өгчихсөн байгаа ч гэсэн хуулийг яриагүй байгаа огт. Бараг эргүүлж ч хараагүй. Тэгэхээр үүн дээрээ тохиръё гэж байгаа юм. Үүн дээрээ бид саналаа тэр дээрээ маргахгүйгээр тохирч авъя. Тэгээд гарч ирж байгаа саналууд юу байна вэ гэхээр Жавхлан гишүүн өчигдөр ажлын хэсгийн хурал дээр тоо бага байна гээд ажилчдын тоо биш шүү. Мөнгөн дүн томруулна гээд. Оюунчимэг бид хоёр болохгүй. Томууд орж ирээд жижгүүдийнхээ болох гэж байгаа зээлийг нь хамаад явна гээд. 


Үүний дараа Чинзориг гишүүний түрүүний хэлсэн ямрыг нь яам бодлогоор дэмжих юм бэ, зөвлөл байгуулаад яамны төрийн бодлогоор алийг нь дэмжих юм бэ? Арилжааны банкнуудын тавьдаг шаардлагын дагуу зээл олгож явах юм бэ? Дундыг нь юм уу, бичлийг нь юм уу, үүнийгээ ялгаж өгье. Тэгэхээр бид ганцхан Хөдөө аж ахуйн яамнаас гарч байгаа тэр зөвлөлийн дагуу зээл олгодоггүй байя. Төрийн бус байгууллагуудын том зөвлөл байгуулъя гэж байгаа юм. Тэр зөвлөлөөрөө зээлээ олгодог байя. Тэгэхээр сайд мэдээллийг сайн авсан байх гэж бодож байна. Тэгэхээр энэ тал дээр би сайд таныг хариулж өгөөч гэж үүн дээр би дангаараа шийдвэр гаргаад ажлын хэсэг ч гэсэн дангаараа шийдвэр гаргах боломжгүй байна.


Дөрөв ангилъя гэдэг дээр бүгд зөвшөөрч байгаа, яам ч гэсэн Дондогдорж дарга ч гэсэн зөвшөөрч байгаа танд танилцуулсан байх. Та энэ талаар мөнгөн дүн, ажилчдын тоо, жилийн орлого энэ тал дээр ядаж энэ хурлаас шийдвэр гаргачихмаар байх юм. Тэгвэл хуулиа цаашид яриад явахад амар байгаа юм. Тэгэхгүй бол үүнийгээ тодорхой болгоогүй байхад хуулийг эргүүлье гэхээр хайрцаг дотор ороод нөгөөдөхөөсөө өөрөөр сэтгэж чадахгүй тэгээд энэ ингэмээр байна, тэр тэгмээр байна гээд хайрцагт орохоосоо өмнө бид нарт цаг байгаа. Бид хуулиа чамбай ярьж байгаад өргөн мэдүүлнэ. Хэлэлцүүлэг хийнэ гээд бид нарт нэлээн цаг байгаа. Тэгэхээр чамбай хиймээр байна.


Болорчулуун гишүүний микрофоныг өгье.


Х.Болорчулуун: - Жижиг дунд үйлдвэрлэлийн хууль 2007 онд батлагдсан. Түүнээс хойш бол арван жил боллоо. Энэ хугацаанд өнөөгийн нийгэм эдийн засгийн хөгжлөөс хоцорч байна. Тийм учраас энэ хуулийг шинэчлэх шаардлагатай гэсэн дүгнэлт гарсан юм байна. Хууль зүй, дотоод  хэргийн яамнаас 100 гаруй зүйл заалтад бараг бүгдэд нь өөрчлөлт орохоор байна гэж бичсэн байна. Тэгээд бид Жижиг дунд үйлдвэрлэлийн хуулийг гаргахдаа чамбай анхаарах хэрэгтэй. Үүн дээр өөрсдөө бодож зохиохоосоо илүү жижиг дунд үйлдвэрлэлийг амжилттай хөгжүүлсэн манай оронтой ижил төстэй тийм орнуудаас туршлагыг нь аваасай гэж хэлэх байна. Ялангуяа хүн амын тооны хувьд адилхан байж болно. Түүнээс гадна хүн амаараа их ч гэсэн Солонгос энэ тэр жижиг дунд үйлдвэрлэлийг сайн хөгжүүлсэн шүү дээ. Манай Улаанбаатарын мах комбинат энэ дайтай тийм юуг хэдхэн өрөөтэй жижиг газар үйлдвэрлэж байх жишээтэй байдаг. Энэ тал дээр гадаад орны туршлагыг хууль дээр сайн бид авах ёстой. Үүн дээр анхаарч ажиллаарай гэж хэлье.


Тэгээд дүнг хэлэх гээд байна. Дүнг хууль дээр хэтэрхий бага тавьчихвал инфляци манайд арав гаруй хувьтай явж байна. Тэгэхээр таван жил болоход 70-80 хувиар буураад явах ч юм билүү. Бас ингээд нөгөөдөх тоогоо өөрчлөх болно хуульд. Тэгэхээр хуулийн дүнг хэт бага тавьж болохгүй байх. Ер нь юутай уялдуулж тавих уу үүнийг бодмоор байна. Хуульд хатуу тавивал тэр чинь таван жилийн дараа өөрчлөгдөнө, гурван жилийн дараа өөрчлөгдөнө. Инфляци ийм хүчтэй явагдаж байгаа үед. 


Ж.Ганбаатар: - 2 дугаар микрофоныг өгье. Болорчулуун гишүүнд баярлалаа. 


П.Сэргэлэн: - Баярлалаа. Энэ үнэхээр чухал хууль. Бид маш сайн судалгаатай маш сайн ярилцаж байж энэ асуудлыг ярих ёстой байх. Бичил гээд явчихвал нийт бизнес эрхлэгчдийн маань 85 орчим хувь нь бичил болоод явна. Бидний бодлого өөрөө жижигрүүлэх бодлого уу, томруулах бодлого уу гэдгээ бид бодох ёстой. Жижиг дунд үйлдвэрлэл эрхлэгчдийг юугаар дэмжих вэ гэж OST буюу Европын эдийн засаг, хамтын ажиллагаа хөгжлийн байгууллагын судалгааг Монголд бид хийлгүүлсэн. Өнгөрсөн Франц улсад хурал нь болсон. Ганц тэр дээр тавьсан судалгааны дүн дээр хамгийн том шалгуур үзүүлэлт нь санхүүжилт. Санхүүжилтийг хангалттай өгөх ёстой. Монгол Улсын судалгааны тайлан гарсан үед дэд хорооныхоо гишүүдэд хүргүүлнэ. Тэд юу ярьж байгаа вэ гэхээр ерөөсөө эдийн засгаар дэмжиж  байж хөрөнгө оруулалт санхүүжилтээр нь дэмжиж байж энэ аж ахуй нэгжүүд чинь өсөж томорно гэдэг байдлаар хандсан байгаа. Үүнийг та бүхэн анхааралдаа авбал зүгээр юм уу. 


Бид нар бичил бизнес эрхлэгчид бол Хөдөлмөр, нийгмийн хамгааллын яам дээрээ тэр 50 сая төгрөгөөрөө байвал яасан юм бэ гэж нийгмийн хамгааллынхаа чиглэлээр тэндээ явах нь зүйтэй юм уу. Тэгээд жижиг дунд бизнесээ харин ангилж салгаад эд нарыгаа үр дүнтэй яаж Солонгос, Вьетнам, Филиппиний жижиг дунд бизнес эрхлэгчид шиг, яаж Итали  бизнес эрхлэгчид шиг ..


Ж.Ганбаатар: - Ойлгож байгаа сайдаа дүн дээрээ хэлж өгөөч. Гишүүд бас яараад байгаа учраас дүн дээр болоод хүний тоон дээр. Бичлийг та дэмий гэж байгаа юм байна ойлголоо. 


П.Сэргэлэн: - Дүнг бол бид хууль дээр Болорчулуун гишүүний хэлдгээр тавьж өгөх нь зөв үү, буруу юу. Дагаж гарах журмууд дээр тавьж өгч болно. Хуулийг дагаж мөрдөх журмууд гарна. Хуульд хатуу дүн тавих бол өөрөө тэр хүний хийх гэж байгаа бизнес төслийг ..


Ж.Ганбаатар: - Одоо байгаа хуульд дээр хатуу дүн байгаа тийм үү. 

П.Сэргэлэн: - Тэгэхээр үүнийгээ бид нар журмаар зохицуулж болохгүй юу гэдэг санал. 

Ж.Ганбаатар: - Үгүй би бол хууль дээр байсан нь дээр гэж одоо харилцан ярилцаж байна. 

П.Сэргэлэн: - Харилцан ярилцаж байна тийм ээ?

Ж.Ганбаатар: - Тэгэхээр яагаад вэ гэхээр бид жижиг бизнесүүдээ хамгаалах гэж байгаа шүү дээ. Том руу явдаг бодлого зөндөө байгаа шүү дээ. Хөгжлийн банз байна, Төрийн банк байна. Засгийн газрын том хэрэгжүүлэгч агентлагууд байна. Жишээлбэл ..


П.Сэргэлэн: - Ийм л дээ. Жижиг дунд бизнес эрхлэгчид үр дүнтэй үр ашигтай явуулахад хэрвээ арилжааны банкнаас зээл аваад явбал эд нар ачааллаа дийлэхгүй. Тэр дундаа өнөөдрийн ийм эдийн засагтай нөхцөлд тийм хүүтэй мөнгө аваад үр ашигтай ажиллуулаад эд нар ашигтай ажиллана гэдэг маш хүнд. 

Ж.Ганбаатар: - Яг зөв сайдаа. Тэгэхээр та байна шүү дээ, жижгээ ингэж багцалж авахгүй бол таны төрөөс өгч байгаа мөнгө чинь тарамдаад 2 тэрбумаар нь 6 компанид өгдөг гэвэл би буруу гэж байгаа юм. 500 саяас дээш юм уу 300 сая дээш битгий зээл өг. Томорсон компани юм уу 200 хүнээс дээш, 1.5 тэрбумаас дээш орлоготойг чинь дэмждэг бодлого төрд зөндөө байна. Би үгийнхээ түрүүнд хэлсэн даргаа. Өнөөдөр бид зээл өгөх биш ажлын байрыг нэмэгдүүлэх нь бидний энэ хуулийн таны энэ жижиг дундын хэлтсийн хамгийн гол зорилго шүү. Өөр зорилго байхгүй. Түүнээс биш том зээл өгөөд Болорчулуун гишүүний ярьж байгаа, Жавхлан гишүүний ярьж байгаа шиг том зээл өгөөд том хөдөө аж ахуйн салбаруудыг дэмжинэ. Энэ чинь өөр бодлогоор явна. Өөр хуулиар зохицуулагдана. 


П.Сэргэлэн: - Бизнест арилжааны банк, Хөгжлийн банкнаас өөрөөр ямар ч бодлогын дэмжлэг байхгүй, том зээл байхгүй. Жижиг дунд бизнес эрхлэгчид арилжаа ..

Ж.Ганбаатар: - Сайд та тодорхой тоо хэлээч. Журам дээр оруулъя гэвэл та ямар тоо оруулах юм бэ? Таны толгойд юу байна вэ? Байна уу, эсвэл?


П.Сэргэлэн: - Би бол олгож байгаа зээлийг 2 тэрбумаас хэтрүүлэхгүй болгож байгаа заалтыг тун зөв гэж бодож байна. Жижиг гэвэл тэрбум гэнэ биз. Дунд гэвэл 2 тэрбум гэдэг энэ заалтууд өнөөдрийн эдийн засгийн нөхцөл байдалд бизнес эрхлэхэд тун боломжийн тоо гэж харж байгаа. 

Ж.Ганбаатар: - Бид санал асууж байгаа. Ажлын хэсэг өөрсдөө шийдвэрлээд явна. Гишүүд гараа өргөөд явна. Тэгэхдээ мэдээж яамнаас саналаа асууна. Би журам орхимооргүй байгаа юм. Өнөөдрийн хуульд 1.5 гээд угаасаа байгаа юм. 1.5 гэдэг үг чинь аягүй олон юмыг хязгаарладаг байхгүй юу. Жишээлбэл, жижиг дунд үйлдвэрлэлийг дэмжих тоног төхөөрөмжийг гаалийн татвараас чөлөөлье гэж байна шүү дээ. Тэр чинь өөрөө 1.5 тэрбумаар хязгаарлаж байгаа байхгүй юу. Тэгэхгүй бол бүх компанийн тоног төхөөрөмжийг импортоос нь чөлөөлнө гэвэл энэ чинь утгаа алдаад нөгөө улсын төсвийн мөнгө хэдэн тэрбумаар дутна гэсэн үг шүү дээ. Аягүй бол Ганбаатар өөрийнхөө компанийн бодлогыг дэмжлээ гээд тийм юм байхгүй байх ёстой. Яг start tab-аа хийж байгаа ингэж байгаа. Төмөрчулуун дарга санал байна уу? Болно, болно шүү дээ, яасан даргаа ууртай байгаа юм уу үгүй юу. Болно аль микрофон дээр байна наадах хэд бол байхгүй юм уу? 1 дүгээр микрофон дээр оччих Төмөрчулуун дарга. Наана чинь.


Б.Төмөрчулуун: - Үг өгсөнд баярлалаа. Манай Ганбаатар гишүүн чухал юм барьж авсан. Ард түмэнд ч ойлгогдож байгаа бид нар жижиг дунд үйлдвэрлэлийнхээ учрыг олж Монголын учрыг олох юм байна гээд танай хөгжлийн юуг бүх шатанд дэмжиж байгаа. Би эдний яамны юманд анх удаа сууж байна. Сэргэлэн сайд эхний саналаа хэлнэ. Ямар ч яаманд бүр нэг тийм, та бичиж авдаг юм уу яадаг юм бэ, чээжтэй хүн байлгүй дээ. Би таныг ажил авахад хэлж байсан. Газрын чиг мэддэг, Монгол амьдрал мэддэг хүн учраас энэ яам амжилт гаргах байх гэсэн. Газар тариалан, хөдөө аж ахуйн чиглэлээр таны явуулж байгаа бодлого олон түмэнд хүрч байна. Үйлдвэрийн тал дээр ерөөсөө хүрэхгүй байна. Таны эргэн тойрны хүмүүс хэлж чаддаггүй юм уу, эсвэл та тэр асуудалд огт анхаарахгүйгээр газар тариаланг гол болгоё гэж тийм буруу бодол тээнэ гэж баймааргүй юм. Ялангуяа яамдын зарим тайланг сонсож байхад ажиллаж байна, анхаарч байна, бусад яамнаас санал авч байна гээд. Одоо тэгээд тарифын юу бол бүр 6 сард Гаалийн ерөнхий газрыг хүлээсэн Тарифын зөвлөлийн хурал хуралдахгүй гэсэн ийм сайд байхгүй байна шүү дээ. Өнөө шөнө очоод хуралдуулахгүй юу. Өнөө шөнө очоод хуралдуул. Хууль нь гараад кодолж ядаад байх юм байхгүй. Өмнө нь кодтой байсан юм. Яамдаас санал авч байна гэж ямар хол сонсогдож байна. Москвад байгаа яам биш шүү дээ. Бид гурав дахь өдөр, журам нь тийм байна лээ. Тэрийг та өөрчил л дөө. Журам ийм байгаа, тэрийгээ та ярь л даа ийм саналтай байна гээд. Сонсохгүй бол сонсохгүй байна  биз дээ. Өөрт чинь би ярьж байна шүү дээ. 


Хоёрдугаарт жижиг дунд үйлдвэртэй холбоотой улс орон ингэсэн юм байна лээ. Жижиг дунд үйлдвэрийн хууль гэж байхгүй. Ямар нэртэй хууль байна вэ гэхээр жижиг дунд үйлдвэрлэлийг бойжуулах хууль гэж байгаа юм нэр нь тийм. Жижиг дунд үйлдвэрлэлийг бойжуулна. Бойжуулах болохоор үнийн дүн тавьдаггүй юм байна лээ. Ажлын байр бий болгож байгаа төлөө л хийдэг юм байна лээ. Жижиг дунд үйлдвэрлэл дамжиж том үйлдвэр төрдөг юм байна лээ. Зүгээр том үйлдвэр төрж байвал тэр алдаатай юм байна лээ. 


Хоёрдугаарт, зээл дээр амжилт гаргасан шууд өгч байгаа сайн тал байгаа юм байна лээ. Гэхдээ зээл дээр болохоор импорт орлож байгаа монгол оролцоо гэсэн ойлголтыг ерөөсөө эсвэл та нар жижиг дунд үйлдвэрийн чиглэлээр хүн байхгүй байна уу та нарт. Бид нараас зөвлөгөө авдаг юм уу, эсвэл зарладаг юм уу. Үйлдвэрийг чинь нэвт шувт мэддэг хүн байхгүй байх шиг байна. Тэгэхээр хүн зээлийн хүсэлт, яам жижиг дунд үйлдвэрийн зээлийн хүсэлтийг хүлээж авдаг склад биш шүү дээ. Мэдлэгийн байгууллага. Таны зээлийн хүсэлт гарсангүй уучлаарай манайх энд хамрахгүй байна. Манай санхүүгийн зээлийн кластер гэж юм хэрэгжүүлээд одоо ямар кластер онгорхой байна вэ гэхээр бөөний худалдааг дэмждэг сав баглаа боодлын үйлдвэрийн кластер онгорхой байгаа юм байна. Үүнд дээр чинь авъя. Бойтогт зээл өгөхгүй. Та бойтог хийх цаг хугацаа мэдлэгээ зар, Бат-Эрдэнэ гараад явчихлаа өгөхгүй. Харин та манай ийм оролцоонд оролцооч гээд ингэж тэр зээлийг чинь буцаадаг юм байна. 


Дараа нь аж үйлдвэрийн аялал жуулчлал гэж хачин юм гарч ирлээ. Монголд юм үйлдвэрлээд аваад явна түрүүн Ганбаатар гишүүн хэлээд байна. Монголд юм үйлдвэрлээд made in mongolia гээд аваад гарч байна. Эсвэл дутуу үйлдвэрлэж ирээд манайд пакинг болгоод хагас боловсруулаад явж байна. Дараа нь төгсгөлийг нь хийж байна finish гээд. Энэ чинь тусдаа нэртэй. Аж үйлдвэрийн аялал жуулчлал. Дараа нь Ганбаатар гишүүнтэй санал нэг байна. Экспорт импорт олон улсын хамтын ажиллагааны агентлаггүйгээр Монгол Улс хаашаа ч .. 


Ж.Ганбаатар: - 1 дүгээр микрофоныг нэг минут сунгая. 


Б.Төмөрчулуун: - Ерөөсөө эсвэл Улсын хөгжлийн газар Баярсайханы, Хөгжил шинэтгэлийн хороогоогүйгээр сая экспорт импортыг мэддэг агентлаггүйгээр ямар ч тийм байгууллага ямар ч газар байхгүй. Хөгжил шинэтгэлийн хороо ч гэдэг юм уу эсвэл та жижиг дунд үйлдвэрлэл та хэлээд байна шүү дээ Ганбаатар гишүүн. Импорт экспорт олон улсын агентлагтай болох ёстой юм байна лээ шүү. Дараа нь мэдлэгт хөрөнгө оруулах тухай ерөөсөө ярихаа байсан байна. 


Инноваци, тэр зээлийг чинь ороод зургаан профессор авчраад зээлийн материал үзүүлж байна шүү дээ. Уучлаарай танай юу чинь мөнгө авах л зээл байна. Уучлаарай жаахан сайжруулаад ирэхгүй юу. Манай мэдлэг нь бойжилтын комиссын шалгуур заасангүй гээд энэ зээлүүд чинь буруу зүйлд маш их явж байна шүү дээ. Тийм учраас яам жижиг дунд үйлдвэрийг ..


Ж.Ганбаатар: - Төмөрчулуун зөвлөх баярлалаа. Төмөрчулуун зөвлөх ажлын хэсэгт орж ажиллаж болно шүү. Ажлын дэд хэсэгт. Та саналаараа манай жижиг дундын үйлдвэрлэлийн таны саяын бойжуулах гэж нэр өгч байгаа энэ хуулийн ажлын хэсэг дэд хороо байнга хуралдаж байгаа та оролцож болно. Жижиг дундын үйлдвэрлэлийн хуулийн талаар сайд бид нарт хуулийнхаа явцад маргах биш, өргөн барихаасаа өмнө энэ бүх зүйлээ ярьж авахгүй бол өргөн барьсны дараа хэлээд байгаа шүү дээ. Хурлын дарга хэлээд байгаа шүү дээ. Өргөн барьсныхаа дараа нөгөө 150 өөрчлөлт, 200 өөрчлөлт гээд Их Хурлын цагийн бараг 70-80 хувь нь үүн дээр яваад байна шүү дээ. Тэгэхээр бид бүх талын хэлэлцүүлгээ хийгээд Их Хурлын гишүүдтэйгээ ойлголтоо нэг болгоод тэгээд олон жил амьдрал энэ хуулийг өргөн баримаар байна. Би Дондогдорж даргад хэлсэн. Ер нь төрийн бус байгууллагуудаа өргөн оролцуулаач. Бичил гэдгийг сайдын байр суурийг одоо сонслоо. Бичил гэдгийг бас хавтгайрч магадгүй. Би ч гэсэн үүн дээр зөв байх гэж бодож байна. Бичил гээд анхаарчих юм бол хэтэрхий хавтгайраад явчих магадгүй гэсэн санаа зөв байх. Харилцан хүлээж авна. Манайх чинь ажлын хэсэг бүх юмыг хүлээж авдаг ажлын хэсэг шүү дээ. Нямбаатар даргынх шиг бүх юмыг хүлээж авахгүй ажлын хэсэг биш. Бид нээлттэй ажлын хэсэг учраас сайхан хүлээж авна. Оюунчимэг гишүүнд баярлалаа. Жижиг дундын гуравдугаар асуудлаа ингээд дуусгая. 

Худалдааны хуулийн талаар.

Худалдааны хуулийн талаар жижиг зүйл байгаа. Сайд мэдээлэл хийгээд дэд хорооныхоо гишүүдэд мэдээлэл өгсөнд баярлалаа. Худалдааны хуулийг бид хамтраад явах ёстой. Өмнө нь гарч байсан хоёр Засгийн газрын айн? Тусдаа. Худалдааныхаа хуулийн талаар яам энэ талаар сайн анхаараад манай дэд хороотой хамтраад Эдийн засгийн байнгын хороотой хамтраад ингээд Худалдааны хуулийн асуудлыг энэ ондоо бид нар хэлэлцүүлгээ хийгээд дараа жил өргөн барина гэсэн ийм төлөвлөгөөтэй явж байгаа. 


Гэхдээ худалдаа гэхээр өмнөх хуулийг эргүүлээд үзэхээр жижиг бөөний төв, жижиглэнгийн төв гэх шиг үүнээс хэтрээгүй байна лээ. Тэгэхээр худалдаа гэдгийг наад нүүрс, зэс Монгол Улсад өөр юу байна вэ? Машин тэрэг бүгд худалдаа гэдгийг та бид хоёр нийлж санал солилцсон. Үүн дээрээ бид худалдаа хийж байгаа бүх зүйлийг Монгол Улсын банкаар дамжуулах ёстой. Монгол валютаар хийх ёстой гэдэг юм уу энэ бүх зүйлээ энэ хуульдаа жаахан томоор нь сэтгээрэй гэж би хэлээд байгаа. Тэгэхгүйгээр би өмнөх төслүүдийг харахаар Засаг дарга бөөний худалдааны төвийг эрх өгнө. Найман нэрийн үүнээс ерөөсөө ахиагүй юм байна лээ гэж би харсан. Тэгэхээр олон худалдааны хуулиудыг яам судалгааны компаниудаараа гаргуулж худалдааныхаа асуудлыг ер нь дэлхий худалдаан дээр тогтож байна шүү дээ. Том Ерөнхийлөгчид худалдаан дээр асуудлаа ярилцаж байгаа. Тэгэхээр үүн дээр бид ахиц дэвшил гарсан хууль батлах ёстой гэж үзсэн шүү. Ер нь бид өмнөх социалист нийгэмд бол худалдаа бол Монгол Улсын хамгийн гол зүйл байсан шүү дээ. Худалдааны яам төлөвлөгөөний хэлтэс юу хийдэг байлаа. Одоогийн хүүхдүүд мэдэхгүй байх л даа. Ер нь маш том байсан шүү дээ. Энэ байдал маань байх ёстой. Сайд их баярлалаа. Өнөөдрийн хуралд оролцсон хүмүүстээ баярлалаа. Дараагийн хурал дараа улиралд хийх ёстой. Дэд хороо Байнгын хорооны эрх мэдэл бараг адилхан шүү хуульд яг адилхан байгаа. Гарч байгаа шийдвэрүүд нь арай өөр байж магадгүй. Бүгдэд нь баярлалаа. Амжилт хүсье. Сайдын микрофоныг өгье.


П.Сэргэлэн: - Дэд хорооны дарга, гишүүдэд баярлалаа. Энэ аргагүй маш том чухал хоёр хууль орж ирж байгаа юм. Энэ хоёр хуулийн ажлын хэсгийн зарим хуралдаан дээр би өөрийн биеэр сууна. Бүх санал бодлуудыг нь сонсож сууна. Манай яамнаас гарч байгаа хуулийн бүх юм дээр би өөрөө оролцож явдаг. Энэ хоёр хууль дээр хоёулан дээр нь оролцоно. Хүмүүсийн санал бодол авах, эрдэмтэн мэргэдийн санал бодлыг авах, саяын Төмөрчулуун ахын хэлдгээр энэ чиглэл рүү бид нар нэлээн анхаарч энэ хоёр хууль дээр илүү ач холбогдол өгч сууна гэдгээ бас хорооныхоо даргад хэлье гэж бодож байна. Баярлалаа.  


Ж.Ганбаатар: - Баярлалаа. Хуралдаан хаалаа. 

Хуралдаан 1 цаг 50 минут үргэлжилж, 16 цаг 00 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ 
                                                      М.НОМИНДУЛАМ

